
1 вӕдза, хохаг лӕгӕн фыдызгъӕл Фӕлвӕрайы 
лӕвар у. Уӕлдайдӕр т а цӕхӕрыл цӕх-
цӕхгӕнаг физонджытӕм Уациллайӕн дӕр 
йӕ комыдӕттӕ ӕруайдзысты. 

У ӕ д ӕххормаг аз скодта, ӕмӕ бӕстӕ 
бахус, х у с смаджы т ӕ ф никӕцӕйуал цыд. 
Дзидзаахуыр Абхадзӕн дӕр, мӕгуырӕг, 
йӕ тӕнтӕ сӕлвӕстой. Й ӕ роны ӕргъӕ-
вӕг бонӕй-бон арфдӕр кодта. Бонизӕр-
мӕ йӕ комыдӕттӕ ныхъуырдта, фыны та -
иу А л ы к с ы й ы хъулон галы фыдӕй ф и -
зонджытӕ кодта. 

Ӕхсӕрдӕсаздзыд лӕппу А б х а д з ӕ н 
цыма кӕлӕнтӕ счындӕуыд, уыйау йӕ цъӕх 
цӕстытӕ Алыксыйы хъулон галӕй атонын 
нал куымдтой. Аивӕй-иу фосхизӕны дӕр 
бамидӕг ӕмӕ, ӕххормаг гӕды царыл 
ауыгъд фиумӕ куыд фӕкӕсы, уыйау-иу йӕ 
мондӕгтӕ нард галы уындӕй саста. 

А л ы к с ы ӕхсӕвӕй-бонӕй Ц ъ а м а д ы 
зӕдтӕн кувынӕй нӕ фӕлмӕцыд. Зонгуы-
т ы л лӕугӕйӕ сын хорз амӕндтӕ, бирӕ 
бӕркӕдтӕм табутӕ кодта. Лӕгъзтӕмӕ-
иу сын сӕ рухс нӕмттӕ алы бӕрӕгбоны 
дӕр кусӕрттагӕй ссардта, фӕлӕ Алык ­
сыйы зӕрдиаг куывд цыма Хуыцаумӕ нӕ 
хӕццӕ кодта , афтӕ йӕм каст ӕмӕ-иу 
хат гай батыхст : 



— Хуыцау , бахатыр кӕн, мӕлдзыджы тӕригъӕды дӕр куы 
никуы бацыдтӕн, йӕ къӕбӕр фӕдджийы бын чи хӕры, уыдонӕй 
дӕр куы нӕ дӕн, уӕд кӕм цӕмӕй фӕрӕдыдтӕн? У ы ц ы сахъат 
лӕппуйы тӕригъӕдмӕ кӕдмӕ кӕсдзынӕн?.. 

Алыксыйы фырт Гиндайыл фондз азы сӕххӕст, фӕлӕ бӕласы 
ӕрхау, йе 'взаг йӕ коммӕ нӕ каст. Ныййарджытӕ зӕрдиагӕй 
агуырдтой низы аххосаг. Зылдысты дӕснытыл, халӕппарджытыл. 
Дзуары номыл-иу туг суагътой, куывддонмӕ-иу мысайнӕгтӕ фӕхас-
той, зӕрдиагӕй куывтой, уӕддӕр лӕппуйы дзыхӕй мыр нӕ х а у д 

— Цӕй, куыд у лӕппу, нӕма дзуры?— арӕх афӕрсынц Алык­
сыйы сыхӕгтӕ, хионтӕ, зонгӕтӕ, ӕмӕ та уый дӕр йӕхи ба-
къултӕ кӕны: 

— У ы ц ы хорздзинад мӕм чи бадзурид, уымӕн мӕ рахиз цӕст 
дӕр фелвасин, мӕ хъулон гал дӕр ын нӕ бавгъау кӕнин. 

Х ъ у л о н галы коймӕ-иу А б х а д з ы хъустӕ артау ссыгъдысты. 
Х у ы с с ӕ г ыл нал хӕцыд, ӕмӕ иу ӕхсӕв йӕ зӕрдыл диссаджы 
фӕнд ӕрлӕууыд. 

— А м ис ныр, А л ы к с ы , дӕ х ъ у л о н г а л , бирӕ дын нал 
фӕхиздзӕн,— райсомӕй куы фехъал , уӕд бацин кодта А б х а д з 
ӕмӕ хуыссӕнӕй ӕнӕзивӕг фестад. 

Фӕззыгон мигъ цыма Хъӕриуы къуыбыр риутыл фӕкалд, 
уыйау тӕргайхуызӕй йӕхи бынмӕ ӕруагъта ӕмӕ, рӕвдауӕн 
агурӕг каркау, Цъамады у ы н г т ы куы уӕлӕмӕ асиры, к уы та 
уырдыгмӕ. Ранӕй-рӕттӕй х ъ у ы с т и куыйты рӕйын, уӕрыччы-
т ы бӕгъ-бӕгъ, у а с д ж ы т ы уасын. Кӕмдӕр, ӕфцӕджырдыгӕй, 
фыййау уадындзӕй зарыди Д з а л а т ы рӕсугъды кадӕг, фӕлӕ 
ацафон хӕхбӕсты к у ы с т ы хӕлоф вӕййы, ӕмӕ уыдӕттӕм хъу-
сынмӕ никӕй ӕвдӕлд. 

У ы ц ы бон, сабаты, А л ы к с ы т а хъӕуӕн рады хъомгӕс уыд. 
А х ӕ м хъуынтъыз бон мигъ сырдӕн хӕрзгӕнӕг вӕййы, ӕмӕ 
хъомгӕс дӕр, йӕ уды катай ӕхситт ӕмӕ уӕууитӕй сургӕ, фосы 
алыварс иу тигъӕй иннӕмӕ зилахар кодта. 

Изӕрырдӕм мигъ хъомгӕсы фӕндиаг фӕхырыз ис, ӕмӕ 
уӕд А л ы к с ы дӕр йӕ рӕгъауыл хъӕуырдӕм рахъӕр кодта. Х ъ у ­
лон дуры цурмӕ куы рахӕццӕ, уӕд йӕ х ъ у с т ы л нӕ баууӕндыд 
ӕмӕ Алардыйы кувӕндонмӕ ӕдзынӕг ныхъхъуыста . Ӕ р г о м та 
йӕм ӕрбайхъуыст ӕфсӕн базырты ӕнахуыр сыр-сыр, к уы та 
гыбар-гыбур. Алыксыйӕн йӕ сурхид йӕ къӕхты бынӕй акалд. 
Ихӕнриз ыл бахӕцыд, афтӕмӕй ӕрзоныгыл ӕмӕ, йӕхиуыл 
дзуӕрттӕ ' ф т а у г ӕ , скувы: 



— Ц ы зӕд, цы дуаг дӕ, табу дын ӕмӕ ӕз де уазӕг... 
Хъомгӕс йе 'муд нӕма 'рцыд, афтӕ дзуары бынӕй «зӕды» 

фӕсус хъӕлӕс ӕргом райхъуыст: 
— Уӕ, А л ы к с ы , ӕз дӕ хӕрзгӕнӕг дӕн!.. Райсом, Х у ы ц а у ы 

кадджын бон, дӕ хъулон гал аргӕвд. Фыдызгъӕлӕй х у ы л ф ы -
дзаумӕтты йеддӕмӕ дӕ хӕдзары мацы ныууадз. Сыхбӕстыл 
ӕй байуар. Дӕ рынчын лӕппуйӕн ӕй хъӕуы хистӕр Джеорджи 
скувӕд. И ӕ ф ы р т А б х а д з ӕнӕтӕригъӕдджын у, ӕмӕ уый та 
ардӕм дӕ мысайнӕгтимӕ кувинӕгтӕ схӕссӕд! 

С о й хъӕлӕс фӕсабыр, ӕмӕ т а дзуары бынӕй ӕфсӕн базыр-
т ы зӕлланг ӕрбайхъуыст. А л ы к с ы йӕ зонгуытыл лӕууыд ӕмӕ 
йӕ тӕнӕг, х у ы з д з ы д былтӕ змӕлыдысты: 

— Табу , табу, мӕ хъӕбул де уазӕг... 
Б а з ы р т ы уынӕр ма хъомгӕсы х ъ у с т ы л азӕлыд, афтӕ А б ­

хадз йӕ бедрайы хӕррӕгъ пыхсытӕм нывзылдта ӕмӕ йӕ сусӕг 
фӕндӕгтыл С а у ы хъӕды аныгъуылд. 

Ӕхсӕвӕртӕм мигъ йӕ ф ы с ы м фӕстӕмӕ Хъӕриуы хохмӕ 
схаста , ӕмӕ Цъамады хъӕуы сӕрмӕ арвы цъӕх раирд. Х ъ ӕ у ы 
Алыксыйы зӕды кой йеддӕмӕ ницыуал уыд, ӕмӕ алчидӕр дзуа­
ры ном ӕртӕ гуыборӕй ссардта. 

У ы д и с дыккаг кӕркуасӕнтӕ, фӕлӕ А л ы к с ы й ы хуыссӕг цыма 
тар хъӕдмӕ фӕлыгъд, йӕ роны цыма сау кӕлмытӕ тӕлфыд, 
уыйау йӕ сынтӕджы р а ф т - б а ф т кодта. Ӕ х с ӕ в ыл афӕдзау 
ныддаргъ, фӕлӕ уӕддӕр х у р йӕ мидбылты худгӕ скаст, ӕмӕ 
А л ы к с ы йӕ зӕды фӕдзӕхст ӕххӕст кӕнынмӕ бавнӕлдта. 

Н а р д фыдызгъӕлы ӕлутон т ӕ ф ӕххормаг хъӕуыл апырх, 
ӕмӕ адӕм сӕ ком суагътой. Фырнымд Джеорджи бӕргӕ нӕ 
куымдта кусарты нард хӕйттӕ, фӕлӕ, табу йӕхицӕн, зӕд йӕхи 
дзыхӕй цы скарста, у у ы л йӕхи куыд атигъ кодтаид. А б х а д з 
дӕр физонӕг ӕфсӕстӕй йӕ цӕст йӕхимӕ ӕрныкъуылдта ӕмӕ 
А л ы к с ы й ы мысайнӕгтимӕ дзуары бын худаистӕй балӕууыд. 

Хъӕубӕсты адӕмӕй сӕ фӕззыгон куыстытӕ дӕр ферох сты, 
ӕмӕ сӕм Гиндайы кой йеддӕмӕ ницыуал уыд. С а х ъ а т лӕппу 
хъусӕй рӕвдздӕр уыд. Адӕмы хъӕр ӕмбӕрста ӕмӕ, цыма цъиу-
тӕ дӕр уый кой кодтой, уыйау ӕхсӕвӕй-бонӕй сдзурыныл 
архайдта. Къуырийы авд боны авд азау ныддаргъ сты. Уӕдӕ 
цы уыдзӕн, зӕгъгӕ, хуыссӕг никӕйуал ахста . 

Хуыцаубоны райсомӕй х у р йӕ зӕрин тырыса Хъӕриуы х о х ы 
цъуппӕй сдардта , ӕмӕ цины хабар Ц ъ а м а д ы х ъ ӕ у ы л ай-
хъуыст . Гинда, ӕцӕгӕйдӕр, дзурын байдыдта, ӕмӕ сӕм адӕм 



арфӕтӕм ц ы д ы с т ы . А л ы к с ы т а адӕмыл сой а у а г ъ т а , ӕмӕ 
куывд иу абонӕй иннӕмӕ нал райхӕлд. 

Гинда, дам, мӕ руаджы сдзӕбӕх, зӕгъгӕ, ӕппӕлыд Абхадз , 
йӕ хины къуыбылой райхалгӕ, фӕлӕ йыл йӕ ф ы д Джеорджи 
дӕр нӕ баууӕндыд, ӕмӕ йыл гӕдывады ном сбадт. 

Табу , Хуыцау! . . 

Уӕрӕсейы хъӕздыг паддзахы сызгъӕрин х у д ы пылыстӕг 
къӕлӕтджыныл ӕрбадынмӕ цард-цӕрӕнбонты бирӕ тӕхуды-
гӕнджытӕ уыд. Рувасау чи хъуызыд, бирӕгъау скъӕфынмӕ, 
арсау тыхӕй байсынмӕ, ахӕмтӕ дӕр иутӕ ӕмӕ дыууӕтӕ нӕ 
уыдысты. Кӕд-иу хат гай ахӕмтӕй искӕй дзӕмбыты бафтыды-
сты, уӕддӕр бирӕ нӕ. Уымӕн ӕмӕ амонд чъизи к ъ у х т ы бирӕ 
нӕ лӕууы, лидзгӕ дзы кӕны. 

Романовтӕ Уӕрӕсейы паддзахиуӕг кӕнын куы байдыдтой, 
ууыл 1913 азы ӕххӕст кодта ӕртӕ сӕдӕ азы. У ы ц ы бӕрӕгбонмӕ 
паддзах Н и к ъ а л а Дыккӕгӕм хуынды гӕххӕттытӕ арвыста йе 
'мсӕр фӕсарӕйнаг паддзӕхтӕм, йӕ бирӕ хӕстӕджытӕ ӕмӕ 
зонгӕтӕм. Н ӕ дзы ферох, хъӕбулау бирӕ кӕй уарзта , Балка ­
ны ӕмӕ Японы хӕстыты фесгуыхӕг , сыгъдӕг Георгины цып-
пар дзуарӕй хорзӕхдясын Х о р а н т ы инӕлар Созырыхъо дӕр. 

Ӕрхӕццӕ цыты куывды стыр бӕрӕгбон, уӕдӕ цы уыдаид. 
Мӕскуыйы сахар дидинджыты хуымау йӕ х у ы з скалдта. Кад -
д ж ы н уаздясытӕ Кремлы галуантӕм ф у р д ы уылӕнтау ивылды-
сты. Утӕппӕт уазджытимӕ куыд нӕ уыдаид аив фӕлыст стъа-
лытӕ, хуртӕ ӕмӕ мӕйтӕ. Фӕлӕ дзы, Хуыцауардыстӕн , нӕхи 
Х о р а н т ы Созырыхъойы аив гуырыкондӕн ӕмбал нӕ уыди. Бон-
вӕрнон стъалыйау-иу йӕ урс цухъхъайы кӕм фӕзынди, уым-
иу дзы адӕмы цӕстытӕ атонын нал куымдтой. И ӕ алы уӕнг, 
йӕ алы къабаз дӕр фидауцӕй ради, ӕмӕ йӕм сылгоймӕгты 
цӕстыты фиутӕ тадысты. 

К у ы д нӕ уыдаид паддзах Никъалайӕн дӕр сусӕг уарзӕттӕ, 
фӕлӕ-иу уыдонӕн дӕр сӕ бӕрзондыл бадӕг хӕзгул Созырыхъо­
йы раз сӕ цӕсты нал ахадыдта. У ы й паддзах йӕхӕдӕг дӕр 
тынг хорз ӕмбӕрста ӕмӕ, йӕ хӕз гулты цӕстӕнгас кавказаг 
сахъ цӕргӕсыл куыд не 'рхӕцыдаид, у у ы л архайдта. Ӕ м ӕ йӕ 



РАДЗЫРДТӔ ӔМӔ ТАУРӔГЪТӔ 

сусӕг амындмӕ гӕсгӕ Созырыхъойӕн цыты сихор — банкетмӕ 
— х у ы н д ы гӕххӕтт нӕ радтой. Фӕлӕ сылгоймаг хӕйрӕг кӕм 
нӕу, ӕмӕ уыдонӕй кӕйдӕрты фӕрцы цыты фындлсы уӕлхъус 
куы февзӕрд, уӕд паддзах ныддис кодта: 

— А т ы , господин Хоранов, как сюда попал? 
Созырыхъо уырыссаг ӕвзагмӕ нӕхи Темырцыйӕ дӕсныдӕр 

нӕ уыд ӕмӕ, мидбылты фӕлмӕн бахудгӕйӕ, ныццӕлхъ ласта : 
— Ш у м е т т надо, шуметт, Ваши Высокие Величества,— ома 

йӕ зӕрды, суметь, сарӕхсын хъӕуы, зӕгъинаг уыд, фӕлӕ йӕ 
паддзах нӕ бамбӕрста ӕмӕ, йын афтӕ зӕгъы: 

— Вы, господин Хоранов, на фронтах много нашумели, а сегод­
ня здесь веселиться надо, — ӕмӕ сахъ инӕлары йӕ тӕккӕ фарсмӕ 
куы 'рбадын кодта, уӕд адӕмы къухӕмдзӕгъд ныннӕрыд 

Созырыхъо дӕсны уыд цыргъзонд, хъӕлдзӕг хабӕрттӕ дзу-
рынмӕ ӕмӕ к у ы фӕкъӕртт , уӕд банкеты бадджытӕ фыр-
худӕгӕй тыппырхӕлдтӕ кодтой. 

А л ы диссаджы гаджидӕутты фӕстӕ Х о р а н ы - ф ы р т ы рад 
дӕр куы 'рхӕццӕ, уӕд уый, иннӕтӕй уӕлдай уырдыг слӕугӕйӕ, 
загъта зӕрдӕмӕхъаргӕ хъарм ныхӕстӕ ӕмӕ ӕппӕт Кавказы 
номӕй кады нуазӕн радта паддзахы усмӕ. 

Ӕ м ӕ т а тыхдясын къухӕмдзӕгъдӕй бӕстӕ ныннӕрыд. Пад ­
дзахы ус нуазӕн йӕ тӕккӕ бынӕй банызта. 

Сидтытӕ ӕмӕ гаджидӕуттӕ куы фесты, уӕд хъуыддаг зынаргъ 
лӕвӕрттӕм рахызт. Созырыхъомӕ рад куы 'рхӕццӕ, уӕд раст 
алӕууыд ӕмӕ, йӕ пъагӕттӕм ацамонгӕйӕ, ныццӕлхъ ласта: 

— Ваши Высокие Величества, генерал без банта, как лошадь 
без х в о с т а ! — ӕмӕ т а цыты сихоры адӕм фырхудӕгӕй сӕ 
гуыбынтыл ныххӕцыдысты. П а д д з а х йӕ усмӕ фӕрсӕгау ба-
каст, ӕмӕ уый хъӕлдзӕгӕй йӕ сӕр разыйы тылд бакодта. Н и -
къалайы зӕрдӕ дӕр т а фӕфӕлмӕн ӕмӕ Х о р а н т ы с г у ы х т инӕ-
лары уӕхскыл йӕхи къухтӕй аксельбант бабаста. С и с т а пад­
д з а х сыз гъӕрин н у а з ӕ н ӕмӕ ӕххӕст и н ӕ л а р - л е й т е н а н т ы 
цӕрӕнбонты т ы х х ӕ й гаджидау рауагъта. Созырыхъо хӕххон 
сахъ цӕргӕсау бирӕ бӕрзӕндтӕм стахти . Райгуырӕн бӕсты 
сӕраппонд удхӕссӕджы цӕстытӕм комкоммӕ иу ӕмӕ дыууӕ 
х а т т ы нӕ ^<^асти. Карз хӕстыты фӕци цалдӕр цӕфы. Йе с гуыхт -
дзинӕдты фӕрцы хуымӕтӕджы салдатӕй с х ы з т инӕлар-лей-
т е н а н т ы онг. Й ӕ ф ӕ т ӕ н р и у ы л цӕхӕртӕ к а л д т о й бирӕ 
хорзӕхтӕ, фӕлӕ йӕ йӕ зӕры боны хъысмӕт цъымарайы хӕфсау 
ныллӕгмӕ ӕрӕппӕрста. 



Ц ы д ы с т ы 1930 азтӕ. Ӕ р ы д о н ы хъӕусоветы сӕрдар уӕлдӕр 
хицауады цӕсты йӕхицӕн кад скӕныны охыл иу ӕмӕ дыууӕ 
х а т т ы нӕ фӕсидт Х о р а н т ы урсзачъе зӕронд лӕгмӕ. Й ӕ къух-
ты-иу ын уисой ныссадзын кодта ӕмӕ-иу ӕй къанторы кӕрт 
ӕмӕ уынгтӕ сӕрфыныл сифтыгъта . 

— Лӕппу, гормон, куы ницыгӕнӕг дӕн, цӕмӕн афтӕ кӕныс? 
— загъта-иу ын Созырыхъо ӕмӕ т а , дам-иу ын сӕрдар йӕ уӕл-
хъус ныддаудта, ды, дам, паддзахы урс пъагонджынтӕй дӕ, 
зӕгъгӕ. 

Гъе, ахӕм бузныг за гътам мах И р ы с т о н ы кады тырыса 
ХсБССсБГсБн. 

Рӕстӕй ахӕм карз ӕфхӕрӕнтӕ ӕфсӕйнаг фӕрстӕ дӕр нӕ 
уромынц. Бамынӕг ӕмӕ аныгъуылд азты тары Созырыхъойы 
стъалы дӕр, фӕлӕ, табу Хуыцауӕн , рӕстӕг ын йе згӕтӕ а х а ф -
та ӕмӕ нӕм йӕ фӕд ирдӕй разынд. 

Ӕ з цы хабар ракӕнынмӕ хъавын, уый к у ы р т т а т ӕмӕ се-
черӕгтӕ сӕхиуыл фӕмысынц. Фӕлӕ йӕ мӕнӕн т а кӕддӕр Со-
зӕты мыггаджы кадджын хистӕр Алыксандр радзырдта.. . 

Уӕрӕсейы паддзахы стъалы аныгуылд. Уӕлладжыры комы 
цардмондаг фӕсивӕд дӕр ахуырмӕ ныххӕррӕтт кодтой. Махӕн 
дӕр, Цъамад ӕмӕ Дагомы дыууӕ хъӕуы зӕнӕгӕн, кӕйдӕр 
зӕронд хӕдзары иумӕйаг скъолайы дуар ныттыгътой , ӕмӕ нӕ 
хъӕлдзӕг цъыбар-цъыбурмӕ Хъӕриуы х о х ы дӕрзӕг цӕсгомыл 
х у р ы фӕлмӕн тынтӕ ахъазыдысты. 

Уӕд скъоладзаутӕ зӕрдӕйӕ хъӕлдзӕг бӕргӕ уыдысты, фӕлӕ 
дарӕсӕй т а — ӕнкъард ӕййӕфтам. 

Дыууӕ хъӕуы фӕсивӕд афтӕ лымӕн уыдысты , ӕмӕ нын иу 
хӕдон дӕр уӕрӕх уыд. Урокӕй урочы 'хсӕн-иу хъазыдыстӕм 
« Г ӕ д ы ӕмӕ м ы с т ӕ й » , п о р т и й ӕ кӕнӕ ӕ м б ӕ х с ы н д ж ы т ы , 
кӕрӕдзийӕн дзырдтам уыци-уыцитӕ ӕмӕ базон-базонтӕ. 

И у рӕстӕджы т а нӕ цыдӕр хӕйрӕг, бон хорз зӕгъгӕйӕ, 
кӕрӕдзи къухтӕ аныхыныл фӕцалх кодта. Иуӕй-иутӕ йыл афтӕ 
фӕцахуыр сты, ӕмӕ-иу ӕнӕрхъуыдыйӕ йӕ мады къух дӕр аных-
та. Гъе, ӕмӕ иуахӕмы уыцы ӕвзӕр ахуыр дыууӕ мыггаджы 
фыдбылызы фӕцӕй ӕппӕрста. 

Ц ӕ в и т т о н , Д а г о м ы , И н д ж ы н т ы , У р с д о н ӕмӕ Ц ъ а м а д ы 

хъӕутӕн сӕ иумӕйаг А л а р д ы й ы кувӕндон уалӕ ӕфцӕгмӕ 
хӕстӕг Сауысӕры хъӕды уӕлбыл ис. Уырдӕм хурхӕтӕны мӕйы 
йӕ кувӕн бон тынг бирӕ адӕм ӕрӕмбырд. Дӕргъӕлвӕс цъӕх 
нӕуу фӕзы уыди ӕртӕ х ъ а з т ы . Фӕсивӕд чызгӕй-лӕппуйӕ 
уыдысты сӕ бӕрӕгбоны дарӕсы ӕмӕ хурмӕ сӕууон стъалытау 
тыбар-тыбур кодтой. Дзабырты ӕнувыд с ы р т т - с ы р т т ӕмӕ ка-
фаг лӕппуты ӕрцтохмӕ Хъӕриуы х о х ы л дӕр дзых базад ӕмӕ 
сӕ т у т и цъиуау фӕзмыдта. 

— Арӕби, нӕ хъазты фидыц Черчесты Саламджери нӕм куыд 
ӕрӕгмӕ зыны? — Цъамады фӕсивӕды йӕ цӕстӕнгасӕй асхъау-
гӕ, фӕзӕгъы чегъре Созӕты Дочче. 

— Уартӕ йӕ фароны фистимӕ схӕццӕ, — бахудти чидӕр. 
Гаркъойы ф ы р т Саламджери лӕппуты сӕрӕндӕрыл нымад 

уыди. К а ф ы н м ӕ — куыройы цъил, зарынмӕ — булӕмаргъ, 
х ъ ӕ б ы с х ӕ с т м ӕ — арс . Ц ы х ъ а з т ы - и у ф е в з ӕ р д , у ы м - и у 
хъӕлдзӕгдзинад йӕ былтӕй ивылд донау акалд. Гъе, ӕмӕ ӕд 
кувинӕгтӕ дзуарылӕджы раз к уы фӕзынд, уӕд Доччеитыл х у р 
ракаст. Зыдтой , карз нозт кӕй нӕ нуазы, фӕлӕ, йӕ фӕллад 
цӕмӕй тагъддӕр ссыдаид, уый т ы х х ӕ й йын йе 'мбӕлӕггадясы 
бӕгӕныйы н у а з ӕ н ы л аивӕй а р а х ъ х ъ а с к ъ ӕ р д т о й . ( У ӕ д ы 
рӕстӕдясы лӕппу, цалынмӕ йыл 25 азы сӕххӕст уыдаид, уӕды 
онг арахъхъ нӕ нызта) . 

Черчесы-фырты цыма дыдынбындз фӕцагайдта, уыйау хъаз­
т ы г у ы л ф ы смидӕг, ӕмӕ йӕ йӕ хӕйрӕг уазӕг чыздясыты къухтӕ 
исыныл ацардыдта. Ц ӕ л л а г т ы ӕнӕрцӕф чызг дзы йӕ къух 
сонтӕй аскъӕфта ӕмӕ йе 'мбӕлтты рӕгъы фӕстӕ амбӕхст. 

Зилгӕдымгӕ нынниудта, ӕмӕ хъазт сызмӕст. Мӕ хойы мын 
чи бафхӕрдта, зӕгъгӕ, Цӕллагты налат Тотырбег ӕмӕ йӕ дыу-
уӕ ӕрвады калмы сӕрыл цӕхх кодтой. Ч и зоны, цы бӕллӕхтӕ 
дзы рауадаид, дзуарылӕг Дзамболат лӕбурджыты раз У а с т ы р -
дясийау куы нӕ февзӕрдаид, уӕд. 

— Уӕздан Цӕллагтӕ, уагӕры цы бӕллӕх ӕрцыди, чи бацы-
ди уӕ хъыджы — Р у х с Алардыйы хатыр, ацы адӕмы ӕфсӕрмӕй, 
Тотырбег , курын, нӕ бӕрӕгбон нын ма фӕчъизи кӕнут! Маст 
райсынӕн т а бонты мыстытӕ нӕ б а х с ы н д з ы с т ы , — фидар , 
фӕлмӕн хъӕлӕсӕй фӕзӕгъы дзуарылӕг, йӕ х у д Цӕллагты 
лӕппуты раз ӕрӕвӕргӕйӕ. 

— Дзамболат, уӕдӕ, дӕ фарн бирӕ уӕд, хъусӕм дӕм, фӕлӕ 
ирон хӕсмӕ тындзӕн нӕй. А б о н Черчесы-фырты бон фӕуӕд, 
сом та — фендзыстӕм,— ӕруазал Тотырбег ӕмӕ зӕронд лӕджы 

х у д зӕххӕй, цыкурайы фӕрдыгау, арӕхстгай систа. Цъамады 
фӕсивӕд Саламджерийы аивӕй Саухъӕды фӕдӕлӕмӕ кодтой. 
Фӕндыры хъӕлдзӕг зӕлтӕ т а кӕмттыл, рӕгътыл аивылдысты. 

Цӕллагты хъал чызг йӕ чемы нал уыд. Лакъон донӕй ра-
хизӕг каркау, ӕргъӕвст хуызӕй лӕууыд, ницыуал ӕм хъардта. 
К а н д х ъ а з т ы фӕсивӕд нӕ, фӕлӕ ӕнӕнымӕц дидинджытӕ, 
къутӕртӕ ӕмӕ дуртӕ дӕр уымӕ кастысты, афтӕ Къойы дурау 
ӕнӕ хъыпп, ӕнӕ сыппӕй лӕууыди. Х ъ а з т ы фӕзмӕ йӕ къахы 
фындз дӕр нал райста. Фӕндыди йӕ, зӕрватыккау йӕ уаты къуыммӕ 
куы атахтаид ӕмӕ ацы адӕмы хъӕр куынӕуал хъуыстаид, уый. 

Х у р ы фӕлмӕн тынтӕ ма Хъӕриуы х о х ы фӕтӕн риуыл хъа-
зыдысты, афтӕ адӕм сӕ фӕрныг хӕдзӕрттӕм хъазгӕ, худгӕ 
ӕрфардӕг сты. 

Тотырбедясы дзуары бын адӕмы фарн т у г ныккалынӕй ба-
х ы з т а , фӕлӕ изӕрӕй сӕхимӕ, куывды уе ' х сӕн цы 'рцыдис, 
зӕгъгӕ, йӕ хойы хъуыры х а л сласта. Хойӕн фырӕфсӕрмӕй 
йӕ р ӕ с у г ъ д цӕс гом с ы р х - с ы р х и д а ф ӕ л д ӕ х т , йӕ х у р х ы 
у а д ы н д з т ӕ ф ӕ х у р - ф ӕ к ъ ӕ в д а к о д т о й , а ф т ӕ м ӕ й и у а х ӕ м ы 
сфӕрӕзта: 

— Мӕ к ъ у х мын аныхта , мӕ къух. . .— ӕмӕ йӕ ӕрвхуыз 
цӕстытӕ доны разылдысты. 

— Х а - х а - х а ! — ныккӕл-кӕл кодта Тотырбег . — Ӕ з ы н - м а 
дын и с т ы ӕлгъаг н ы х а с з а г ъ т а , — х у д ӕ г ӕ й т а бакъӕцӕл 
ӕфсымӕр. 

— Цӕуылнӕ худай , Т о т е : бирӕгъӕн сӕгъы мехъхъ х у д ы н у, 
— ӕфсымӕрмӕ гӕсгӕ йӕ мидбылты бахудӕгау кодта хо дӕр. 

Тотырбег , йӕ худындзӕг аныхъуыргӕйӕ, хъамайы сӕрыл 
ӕрхӕцыд ӕмӕ хъӕбӕрӕй зӕгъы: 

— Г ъ ы , уадиссагӕй дзы ницы уыди, мауал маст кӕн. У ы ц ы 
налатӕн та райсом мах дӕ фӕндиаг йӕ рахиз хъус аныхдзыстӕм 
ӕмӕ дын ӕй дӕ к ъ у х т ы тӕвдӕй авӕрдзыстӕм,— ферттывтой 
ӕфсымӕры цӕстытӕ, ӕмӕ тагъд-тагъд феддӕдуар. 

Дыккаг бон Уыналӕй чидӕр сӕумӕрайсом Цъамады бамидӕг 
ӕмӕ хабар Черчестӕн бамбарын кодта. Созӕты Дочче Салам­
джерийы фӕсвӕдты ахуыдта ӕмӕ йӕ сӕхимӕ бамбӕхста. Т у г 
ныккалын кӕй фӕнды, фӕлӕ ӕгады бынаты ӕрлӕууын т а стыр 
худинаг уыдис, ӕмӕ, цы нӕ вӕййы, зӕгъгӕ, Черчесты фӕсивӕд 
сӕхи ӕрцӕттӕ кодтой. Уалынмӕ Гаркъоты сырх уасӕг, йӕ ба-
зыртӕ зӕххыл ахафгӕйӕ, хӕдзармӕ бауасыд. 

Х у р арвы астӕумӕ схӕццӕ уыдаид, афтӕ Черчесты сыхы 

ӕд х о т ы х дыууадӕс барӕджы ӕрлӕууыд ӕмӕ бадомдтой, С а -
ламджери нӕ размӕ рацӕуӕд, зӕгъгӕ. Р а с т уыцы уысм Гаркъо-
йы кӕстӕр ӕфсымӕр Нокар къуыри балцӕй йӕ хъал бӕхыл 
К у ы р т т а т ы комӕй ӕрхӕццӕ ӕмӕ ӕнӕхуынд у а з д ж ы т ы раз 
ныхӕй-ныхмӕ ӕрлӕууыд, бафарста сӕ: 

— Уӕллӕй, Цӕллагтӕ, куыд кӕсын, афтӕмӕй лӕбурджыты 
хуызӕн стут? 

— Лӕбурдясытӕ, лӕбурдясытӕ, Нокар! Сымахӕн х ы н д ж ы -
лӕггаг ничи у!— дамбацайы дӕнг-дӕнгау райхъуыст Тотырбе-
д ж ы мӕсты хъӕлӕс. 

Н о к а р ы хъуындясын ӕрфгуытӕ сӕхиуыл схӕцыдысты, йӕ 
цъӕх цӕстытӕ ахъулӕттӕ сты, цӕсгомы нуӕрттӕ схӕлбурцъы-
тӕ кодтой, фӕлӕ хиуылхӕцгӕ бафарста: 

— Уӕздан Цӕллагтӕ, уагӕры цы бӕллӕх ӕрцыди, чи бацы-
ди уӕ хъыджы! 

— У е 'нӕджелбетт Саламджери, ӕндӕр чи! Кӕд лӕджы фырт 
у, уӕд ныртӕккӕ нӕ размӕ рацӕуӕд, науӕд у ы н уӕ къонайыл 
арт бафтаудзыстӕм! — бынтон стӕвд и Тотырбег . 

— А у , уагӕры у ы н цы фыдбылыз ракодта нӕ лӕппу? 
— Ц ы ма нын кӕна, знон нын Алардыйы х ъ а з т ы нӕ хойы 

къух а н ы х т а ! — цалдӕрӕй дзуапп радтой лӕбурджытӕ. 
« Ӕ г а й т м а дзы лӕджы мард не 'рцыд» — хинымӕр бацин 

кодта Нокар , хъӕрӕй т а бафарста: 
— Хуыцауыстӕн , лӕппутӕ, дзӕбӕх уӕ не 'мбарын, цы уыди, 

цы? 
Тотырбег т а мӕстӕлгъӕдӕй цӕкуыйау фесхъиудта : 
— Нокар , ныхӕстыл нӕ ма дар! Къуырмайӕн аргъуан дык-

каг х а т т нӕ фӕцӕгъды, кӕд уӕзхъус дӕ, уӕд ма дын ӕй иу 
х а т т зӕгъын, уӕ лӕппу нын Алардыйы бын х ъ а з т ы нӕ хойы 
къух аныхта ! 

— Гъӕ, к у ы д дын амардтӕн, Т о т ы р б е г ! Ӕ з у ы н уӕдӕ 
ныртӕккӕ уӕ маст мастӕй райсын кӕндзынӕн, — хурыскастау 
фӕрухс Н о к а р ы тызмӕг цӕсгом ӕмӕ, йӕ фарсыл ауыгъд мау­
зеры х у ы м п ъ ы р ы л фӕхӕцыд , а ф т ӕ м ӕ й се с т ы р х ӕ д з а р ы 
фӕмидӕг. 

Ч ы с ы л фӕстӕдӕр мыггаджы сылгоймӕгтӕ зӕрондӕй, ногӕй, 
чызгӕй, чындзӕй сисрӕбын у ы н д ж ы куыд хистӕрӕй рӕнхъ 
ралӕууыдысты. Н о к а р йӕ барджын цӕстӕнгас ӕд х о т ы х бар-
д ж ы т ы л ахаста ӕмӕ бафӕрсы: 

— Уӕдӕ у ы н нӕ лӕппу уӕ хойы къух аныхта , зӕгъут? 

— А н ы х т а , аныхта ! 
— Б а й х ъ у с у т - м а , мӕ хуртӕ! К ӕ д ма ирӕттӕ стӕм, уӕд нӕ 

фыдӕлтӕ маст мастӕй истой, ӕфхӕрд — ӕфхӕрдӕй, ӕмӕ уӕ 
у ы й рох ма кӕнӕд. Ӕ р ф и с т ӕ г у т уӕ б ӕ х т ӕ й , ӕмӕ уӕ 
лӕджыхъӕд ӕмӕ уӕхӕдӕг. Мӕнӕ сылгоймӕгтӕ — уӕ разы. 
Уӕ хорзӕхӕй, цас уӕ фӕнды, уыйас сын сӕ къухтӕ ныхут ! 

У ы ц ы ныхӕстӕ Н о к а р афтӕ зӕрдиагӕй загъта , зӕлдагау 
афтӕ лӕгъз уыдысты ӕмӕ, миты хъӕпӕныл уалдзӕдясы ко-
мытӕф цыма ӕрбакалд, уыйау мастисджыты ӕлхынцъ ӕрфгуы-
тӕ райхӕлдысты. Сӕ разы У а с т ы р д ж и Нокары х у ы з ы цыма 
лӕууыд, афтӕ ныссабыр сты. Ч ы с ы л ма, ӕмӕ сӕхиуыл дзуӕрттӕ 
дӕр бафтыдтаиккой , фӕлӕ дзы чидӕр ныппыррык кодта, ӕмӕ 
сыл уӕд худӕг бахӕцыд. 

Ц ӕ л л а г т ы хъалтӕ ӕрӕджиау к у ы 'рчъицыдтой, уӕд, сӕ 
бӕхтӕ Уыналырдӕм азилгӕйӕ, фӕзӕгъынц: 

— Уӕ Х у ы ц а у дын ма уа , Нокар , худӕгӕй нӕ амардтай. 
Н о к а р сӕ р а з ы ц ӕ х г ӕ р а л ӕ у у ы д ӕмӕ йӕ х ъ ӕ л ӕ с 

дзӕнгӕрӕгау ныййазӕлыд: 
— Фӕлӕуут-ма, мӕ хуртӕ, цӕуыл мӕ худинаг кӕнут! Кӕд 

уыди уый, ӕмӕ ирон лӕг йӕ у а з д ж ы т ы кӕртӕй аздаха? 
— Уӕдӕ ма нын цы дӕ зӕрды ис?— бахудти Тотырбег . 
— К ӕ д ныхгӕ нӕ, уӕд мидӕмӕ, хӕдзармӕ!— фӕзӕгъы 

фысым, ӕмӕ сӕ кӕртмӕ куы баздӕхта, уӕд сылгоймӕгтӕ дӕр 
бӕлӕттау апӕр-пӕр кодтой. 

Черчестӕ уыцы изӕр куыннӕ ахауын кодтаиккой сӕ бур галы 
сӕр! Куыннӕ ауагътаиккой сӕ буц уазджытыл сой! Гаджидау 
уазджыты цӕрӕнбоны тыххӕй куы рацыд, уӕд Черчесты хистӕр 
Д ж е о р д ж и з а г ъ д р а к ъ а х ӕ д ж ы б а ц а г у ы р д т а . С а л а м д ж е р и 
къӕмдзӕстыгӕй ӕрбацыд ӕмӕ хистӕры раз чындзау ӕрлӕууыд 

Гогыз бындзмӕ куыд кӕса, афтӕ дзы зӕронд лӕг йӕ фӕллад 
цӕстытӕ ныссадзы, гъестӕй бахъуыр-хъуыр кӕны: 

— Лӕппу, ахӕм къулбадӕг митӕ дӕм ныронг к уы нӕ уыди, 
уӕд дыл ныр цы Х у ы ц а у рахатти? Цӕмӕн худинаг кӕныс мыг-
гадясы? Зӕгъ-ма, чи дӕ фӕрӕдийын кодта? 

— А р а х ъ х ъ , баба, арахъхъ . . . Доччеитӕ мын аивӕй мӕ 
бӕгӕныйы нуазӕн хӕйрӕджы цӕссыгӕй фӕхъӕстӕ кодтой... 

— Ӕ н ӕ уромӕг макуы фӕуай, хӕрӕджы къӕлӕу, кӕд дӕ 
аххосыл сӕттыс, уӕд у а з д ж ы т ы раз ӕрзоныгыл кӕн ӕмӕ сын 
дӕ нуазӕнтӕ баназын кӕн!— йӕ бӕзджын рихитӕ асхъаугӕйӕ 
йӕм бадзагъул кодта Джеорджи. 

К у ы н н ӕ сӕххӕст кодтаид хистӕры домӕн Саламджери ӕмӕ 
уый фӕстӕ фындлсы уӕлхъус дзагдарӕй ӕрлӕууыд. 

Уазӕгӕн, дам, йе 'рцыд йӕхи бар вӕййы, йӕ ацыд т а — 
фысымы бар. Дыкка г изӕр Д ж е о р д ж и у а з д ж ы т ы Фӕндагсар 
У а с т ы р д ж и й ы л бафӕдзӕхста, ӕмӕ сӕ фӕрныг хӕдзӕрттӕм 
заргӕ афардӕг сты. Фӕлӕ сыгъды т ӕ ф цы аг скодта, уый Но -
кар быныл хӕстӕй нӕ ныууагъта . Ӕ р т ы к к а г хуыцаубоны Чер-
честы фӕсивӕд уӕззау х у ы н т ӕ ӕмӕ зынаргъ лӕвӕрттимӕ 
Цӕллагты кӕрты стыр хъазт ныззылдтой. У ы ц ы арфӕйаг бон 
Нокары ацудасӕй змӕст суадон бынтондӕр асыгъдӕг. Чыз г 
ӕмӕ лӕппу кӕрӕдзийӕн хо ӕмӕ ӕфсымӕр загътой ӕмӕ, кӕд 
абон ӕртыгай къӕхтыл цӕуынц, зӕронды хъис сӕ кӕд цӕстӕй 
фӕцудын кодта, уӕддӕр сӕ мыды къусы къӕм нӕма ныххауди . 
У ы ц ы фарны тырыса сӕ байзӕддӕгтӕ дӕр цудын нӕ уадзынц. 

Ӕвӕдза , зонды лӕгӕн зӕххыл аргъ нӕй,— балхынцъ кодта 
йӕ таурӕгъ Созӕты куырыхон хистӕр Алыксандр. А б о н т а цы 
мӕрдты ис, уым сызгъӕрин талатӕ суадзӕд. 

ХЪУППЕТЫ МИЕЪО 

Цыд 1900 аз. Уӕлладжыры комы базмӕлыдысты бельгиаг хац-
цзонтӕ (арендатортӕ). Цыбыр рӕстӕгмӕ сын ӕнӕхъӕн комбӕсты 
ныхы сӕрыйас гӕппӕл дӕр ӕнӕ сгӕрстӕй нал баззад Абон дӕр ма 
гауызыл цӕрмын ӕмпъузӕнтау сӕ къахӕндзӕгтӕ бӕрӕг дарынц 

Ӕмбисондӕн баззад, х о х а г лӕг, дам, фӕскъӕвда йӕ нымӕт 
х у с кӕнынмӕ ӕрытыдта ӕмӕ йӕ зӕххы гӕппӕл нал ардта. А л ы 
хъӕуӕн дӕр йӕ кадавар зӕххы арӕнтӕ Ӕ р ф ӕ н ы фӕдау бӕрӕг 
уыдысты. Ӕ в а с т ӕ й дзы хылычъы дурмӕ бавналын паддзахы 
бон дӕр нӕ уыди. Гъе, ӕмӕ къазнайы хӕзнаагурдясыты къорд 
К ъ о р а й ы з ӕ х х ы л к у ы ф ӕ з ы н д ы с т ы , у ӕ д с ӕ м х ъ ӕ у 
лӕгӕвзӕрстӕй фӕфӕдис ӕмӕ сӕ хъиладзагъдӕй уым дӕлӕмӕ 
Мызуры быны онг сӕ разӕй айстой. 

И н ж е н е р Д ю к е н н цъӕх ӕ х с ы н ц ъ ы й а у йӕ м а с т нынны-
хъуырдта . И ӕ х ы з малы баппӕрста ӕмӕ дзы, хъазы цӕсгом, 
рувасы ӕвзаг кӕмӕн уыд, уыцы Тъепа бахауд. 

— Мӕнӕ уал дын уыцы хъӕддӕгты ӕрбасайынӕн минырдӕг 
ӕхца ӕмӕ, кӕд сарӕхсай, уӕд дын Алагиры нӕ заводмӕ хӕстӕг 
мӕнӕй лӕварӕн уӕладзыг хӕдзар,— Тъепайы дӕрзӕг дзӕмбыты 
ӕхцаты гуцъула ныссагъта. 

Тъепа фыны дӕр уыйбӕрц ӕхцатӕ йӕ армы дзыхъхъы никӕд 
федта ӕмӕ, лӕгмӕ комкоммӕ бакӕсгӕйӕ, фӕзӕгъы:. 

— Б а х а т ы р кӕ, дӕ бӕрзонддзинад, ӕхца дӕр хорз у, фӕлӕ 
мын уӕ куырдадзы фарсыл дарӕн кӕрдтӕ, фыдистӕ, канчы-
ритӕ, арынгхафӕнтӕ, уӕхстытӕ-йедтӕ куы саразын кӕнис. 
Зӕрдӕ ӕлхӕнынӕн ахӕм лыстӕг дзаумӕттӕ дӕр ӕвзӕр нӕ 
уаиккой. 

— У ы д о н ы л дӕ сӕр дӕр ма сриссӕд, тӕккӕ абон ӕрмадзы 
хистӕрӕн бардзырд ратдзынӕн! 

Тъепа йӕ мадырвадӕлты хъӕу Къора арӕхӕй-арӕхдӕр бӕрӕг 
кӕнын байдыдта. Сывӕллӕттӕй кӕмӕн ӕрхуы суари авӕры, кӕмӕн 
д у р ы н у а с ӕ д ж ы х у ы з ы ӕ х с и т г ӕ н ӕ н , кӕмӕн т а а н г л и с а г 
сӕрдзӕвӕн. Хъӕуы кӕстӕртӕ йыл афтӕ фӕцахуыр сты, ӕмӕ дзы 
атонын куы нал куымдтой, уӕд йе 'ргом хистӕртырдӕм сындӕг-
гай здахын байдыдта. Куырдадзы конд дзаумӕттӕ сӕм сауӕзта, 
ӕмӕ сын дунейыл Тъепайӕ зынаргъдӕр хӕрӕфырт нал уыди. 

Ӕ м б и с о н д ӕ н б а з з а д , х ӕ д з а р ы а с т ӕ у к к а г ц ӕ д ж ы н д з 
хӕрӕфырт авд уӕйыгӕй тыхджындӕр у, зӕгъгӕ. Тъепайы кад 
бӕласы ӕрхау Къорайы куы н ы ф ф и д а р , уӕд хъӕуы ӕгъда-
уӕвӕрӕг лӕгтӕм йӕ рувасы ӕвзаг раласта ӕмӕ сӕ разы йӕ 
рагъы нуӕрттыл атылд. А ф т ӕ м ӕ й къазнайы куырдадзы арӕзт 
д и д и т ы ф ӕ р ц ы х ъ у ы д д а г срӕгъӕд, ӕмӕ йын х ъ ӕ у б ӕ с т ы 
хистӕртӕ загътой: 

— Н ӕ буц хӕрӕфырт, ды цы зӕгъай ӕмӕ мах цы нӕ бакӕн-
дзыстӕм. К ъ а з н а хъӕздыг у, ӕмӕ нын уӕртӕ Къасарайы Ӕ р ы -
доны доны сӕрты исты хидгонд саразӕнт. Сидӕнмӕ куывды 
цӕугӕйӕ уым доны лӕгӕрдгӕ нӕ удтӕ нӕ к ъ у х т ы фӕхӕссӕм. 
Х ъ у ы д ы ма кӕныс, ӕндӕраз дзы нӕхи Т а т а й ы бӕхы къах куы 
асаст. Уӕдӕ дӕхӕдӕг ӕвдисӕн, нӕ кувӕндоны нывонд гал куы 
акусарт кӕнӕм, уӕд нӕ къӕбицы хицӕуттӕ тухийаг фӕвӕййынц. 
Фыдызгъӕл уӕларт цӕм бафтауай , ахӕм хуызӕнӕн дзаума дзы 
ницы ис, ӕмӕ ма нын хид саразынӕй уӕлдай цӕсты ахадгӕ аг 
^^уы смадзал кӕни^^^кой, уӕд сын нӕ зӕххытӕм фӕндаг — уӕрӕх. 

Дюкенн ахӕм аслам аргъ ӕнхъӕл нӕ уыд. И ӕ донхуыз 
цӕстытӕ ферттывтой , ӕмӕ хохӕгты курдиат сӕххӕст кӕныны 
т ы х х ӕ й йӕ дӕлдӕртӕн бардзырд радта. 

Бынӕттон хъӕдӕрмӕгӕй къазнайы кусджытӕн рӕстӕгмӕ 
хидгонд цы ацаразын х ъ у ы д Фӕлӕ дзы уӕддӕр хохӕгтӕ цӕугӕ-
дӕтты бардуаг Гӕтӕджы номыл т у г суагътой. 

Цӕразонты байзӕддӕгтӕн уӕлдай циндзинад ӕрхаста, цы-

рагъы рухсӕй дӕр ссарӕн кӕмӕн нӕ уыд, уыцы цыппӕрхъусыг 
цӕнгӕт аг. Ӕрмӕст уӕды гуыргъахъ фӕндӕгтыл, йӕ уӕз дыу-
уадӕс путы кӕмӕн уыд (здытайӕн), уыцы уӕззау дзаума Алаги -
ры заводӕй Къасарамӕ фӕхӕццӕ кӕнын иууыл ӕнцрнтӕй кӕм 
уыдаид. Фӕлӕ, куыд фӕзӕгъынц, лӕг ӕрмӕст адзалӕн нӕ ары 
мадзал, уый йеддӕмӕ дын къӕдзӕхы тигъӕй дӕр ӕхсыр ра-
дуцдзӕн. Хъуппетӕ дӕр къазнайы лӕвар уӕззау аг галуӕрдоны 
гыбар-гыбургӕнгӕ дыууӕ бонмӕ Къасарайы балӕууын кодтой. 

Р у х ӕ н ы мӕй йӕ т ы н д ж ы бацыд. Сидӕны бӕрӕгбонмӕ ма 
нымадӕй дыууӕ къуырийы баззад, фӕлӕ цӕнгӕт аг хидыхъус 
кӕлӕнгондау д з ы н ӕ з т а . Н у з а л ы з ы л д ы к у ы р ы х о н лӕгтӕ 
т ӕ р х ӕ т т ӕ бӕргӕ к о д т о й , ф ӕ л ӕ у ӕ з з а у аг йӕ б ы н а т ы л 
сӕмбӕлынӕн ницы мадзал ардтой. Х ӕ с с ы н ӕй хъуыди , уӕйы-
д ж ы х ъ у ы н д ж ы н русау комы хъӕдӕмбӕрзт хуссары, гакъон-
макъон мыствӕндӕгтыл, уалӕ хъӕуы сӕрмӕ дыууӕ-ӕртӕ вер­
сты бӕрц ӕрмӕстдӕр ӕккойӕ. А х ӕ м уӕззау уаргъыл схӕцынмӕ 
дыгӕйттӕй дӕр йӕ н ы ф с ничи хаста . Фӕндаг ахӕм нарӕг уыд, 
ӕмӕ дзы фӕрсӕй-фӕрстӕм ӕрлӕууӕн ницы х у ы з ы уыд. 

Бонтӕ кӕрӕдзи фӕдыл гӕппытӕ кодтой. К о м ы адӕм се стыр 
бӕрӕгбоны цинӕй базмӕлыдысты. Хъуппеты мыггадясы хистӕр 
Исламыл дӕр бон изӕр нал кодта, ӕхсӕв — бон, афтӕмӕй 
аххытӕ, оххытӕгӕнгӕ сӕ кӕрты дыууӕрдӕм скатай. Й ӕ фырт 
Микъо хӕрӕгуаргъ сугтимӕ хъӕдӕй ӕрбахӕццӕ ӕмӕ йӕ ба-
фӕрсы: 

— Бӕппу, исты хабар и, цыдӕр т ы х с т х у ы з дын ис? 
— Куыннӕ тыхсон , лӕппу, куыннӕ, цырагъы рухсӕй ссарӕн 

кӕмӕн нӕй, ахӕм аг Х у ы ц а у ы фӕрцы кӕдӕй-уӕдӕй нӕ къухы 
бафтыд, ӕмӕ йӕ ныр уӕртӕ Къасарайы доны был згӕ хӕры. 
Н ӕ цины бӕрӕгбон ӕрхӕццӕ, ӕмӕ т а нӕ къухтӕм ӕмхасӕнтӕ 
кӕндзыстӕм... 

— А у , бӕппу, ӕмӕ у ы ц ы аг ныронг йӕ бынатмӕ нӕма 
схӕссын кодтат? 

— Ч и йӕ схӕсса, чи, мӕ хур , уаргъӕй схӕссӕн ын ницы 
х у ы з ы ис, ӕз та уын, мӕ хур , фӕзӕронд дӕн ӕмӕ йӕм мӕ 
н ы ф с нал хӕссын. 

— Уӕдӕ, бӕппу, у у ы л ма т ы х с , и с т ы м а д з ӕ л т т ӕ йын 
кӕндзыстӕм,— н ы ф с бавӕры Микъо йӕ фыдӕн ӕмӕ хӕрӕг-
уаргъ сугтӕ ӕфснайынмӕ февналы. 

— К у ы н н ӕ т ы х с о н , куыннӕ, мӕ къона, аг ма цыфӕнды 
фӕуӕд, фӕлӕ адӕм фӕлтӕрӕй-фӕлтӕрмӕ лыстӕггӕнгӕ цӕ-

2 М а х дуг № 5, 2001 

уынц. А й к сын мӕцъисӕй тулгӕ куы 'рцӕуа, у у ы л у мӕ сагъӕс. 
— Бӕппу, ӕмӕ дын ӕз, мыййаг, ӕрхӕссӕггаг, йе ссарӕггаг 

куынӕ дӕн. Ӕрбакӕс-ма мӕм, ӕрбакӕс, мӕнӕн дӕр ме уӕнг-
т ы мӕ ф ы д ы т у г ӕхсиды, ӕз дӕр уӕларвӕй не 'рхаудтӕн, Х ъ у п -
пейы длсиппы уагъд дӕн. У ы ц ы дзаума т а кӕд Сидӕны зӕдты 
хъӕуы, уӕд ӕй дзӕгъӕл нӕ ныууадздзысты. Х у ы ц а у ы фӕрцы 
йӕ хъарм бынатыл сӕмбӕлдзӕн. 

Ӕрхӕццӕ, Цӕразонтӕ афӕдзӕй-афӕдзмӕ кӕмӕ фенхъӕлмӕ 
кӕсынц, уыцы цытдлсын Сидӕны бӕрӕгбон. К о м ы фӕндӕгтыл 
хурыскастимӕ базмӕлыдысты сау нымӕтджын, хъӕлдзӕг бар-
джытӕ. Къасарайы хидыхъус ӕппӕты разӕй ӕрфистӕг сты 
Къорайы хъӕуы куывддзаутӕ. Микъо йӕ уӕйлаг нымӕт дыууӕ 
дагъӕй йӕ фӕсонты ӕрфидар кодта, стӕй цыппӕрхъусыг аг 
дзӕкъулбастӕй йе ' ккоймӕ сӕргъӕвын кодта ӕмӕ Сидӕны 
зӕдтыл йӕхи бафӕдзӕхста, размӕ ассӕста. 

Б ӕ х ӕнӕрулӕфгӕ кӕм нӕ фӕрӕзта, уыцы схӕрдгӕнӕнты 
Микъойы ӕккойы цыма гӕлӕбу дӕр нӕ бады, уыйау ныфс-
джын къахдзӕфтӕгӕнгӕ размӕ лӕгӕрста. Барджытӕ дӕр-иу ӕй 
хат гай нал ӕййӕфтой, сӕ цӕст ыл ӕрӕвӕрдтой. И с л а м дзы 
айдӕнмӕ кӕсӕгау йӕхи ӕрыгонӕй федта , ӕмӕ йӕ халасхуыз 
рихитӕ фӕтарбын сты. Й ӕ дадзинты ивылд донау т у г анхъӕвз-
та. Р а с т ӕй цыма нымӕтын ехсӕй ӕркъуырдӕуыд, уыйау ӕм 
йӕ кӕддӕры хъарутӕ раздӕхтысты. Й ӕ ф ы р т ы сӕййӕфта ӕмӕ 
йӕм фӕлмӕн хъӕлӕсӕй бахатыд: 

— Лӕппу, ӕри ныр дӕ хӕссинаг мӕнмӕ, науӕд мын бафӕл-
лайдзынӕ. 

— Уанцон нӕу, бӕппу, комы худинаг мӕ кӕныс? Мӕ уӕраг 
ахӕм уаргъы бын куы фӕтаса, уӕд ӕз мӕхи Хъуппетӕй нал схон-
дзынӕн,— бахуды Микъо ӕмӕ йӕ санчъех фӕдаргъдӕр кӕны. 

К у ы в д д з а у б а р д ж ы т ӕ х и д с а р а з д ж ы т ӕ н арфӕтӕгӕнгӕ 
ц ы д ы с т ы ӕмӕ ц ы д ы с т ы . С ӕ кӕронӕн Ӕ р ы д о н ы д о н а у сыс -
к ъ у ы й ӕ н нал уыд . Х ъ ӕ д д ж ы н ф а х с ы г а к ъ о н ф ӕ н д а г ы л дыу-
уӕ, ӕртӕ з ы л д ы к у ы с у а й ы н ц , у ӕ д сӕ л ӕ ф - л ӕ ф ссӕуы 
ӕмӕ т а ӕрлӕууынц . М и к ъ о й ӕ н т а цыма йӕ у ӕ з з а у уар гъ 
арвмӕ бӕндӕнтӕй сӕлвӕстӕуыд, цыма йыл ӕппындӕр ницы 
ӕнцайы, у ы й а у ӕвӕлмӕцгӕ у ы д йӕ к ъ а х а й с т . К ӕ д мын 
ӕнӕуынгӕ т ы х т ӕ ӕ х х у ы с кӕнынц, зӕгъгӕ, й ӕ х и у ы л дӕр 
нал ӕууӕндыд ӕмӕ-иу йӕ уаргъ асгӕрста, афтӕмӕй,фӕнда-
д ж ы д у р т ӕ ӕхсӕдгӕ, йӕ ф ӕ н д а г цыбырӕй-цыбырдӕр кодта. 

Фӕззыгон х у р ы Микъомӕ кӕсынӕй цыма йӕ балцы нысан 

ферох, уыйау ын размӕ нал ӕнтыст. А ц ы лӕг нӕ ӕд уидӕгтӕ 
куы стона, зӕгъгӕ, хъӕды бӕлӕстӕ дӕр сӕ сусӕг сыбар-сы-
бурӕй банцадысты. Цӕгӕрӕфцӕг арс хъалгъӕны къутӕрты 
фӕстӕ адӕргӕй цавддурау бандзыг. К ӕ д дзы исты асхъауинаг 
ӕрхауид, зӕгъгӕ, рувас ӕмӕ бирӕгъ та фӕсвӕдты йе 'мдзу 
кодтой. Арвы цъӕхы дыууӕ урс цӕргӕсы зылди ӕмӕ йын уыдон 
т а сӕ т ы х д ж ы н базырты змӕлдӕй салам лӕвӕрдтой. 

Ц ы уыди, уӕддӕр Сидӕны зӕдтӕ ӕмӕ дауджытӕн ног дзау-
ма фӕаддясын, ӕмӕ утӕппӕт куывддзау адӕмы арфӕтӕ Микъо-
йыл м ы д ы б ы н д з ы т ы ӕвзӕнау н ы к к а л д ы с т ы . Д з у а р ы л ӕ г ын 
сызгъӕрин къусӕй нуазӕн баназын кӕны, гъестӕй Исламы 
цӕрӕнбоны т ы х х ӕ й кӕрӕй-кӕронмӕ гаджидау ауадзы, ахӕм 
домбай ф ы р т чи схъомыл кодта. 

К у ы в д ы дыккаг бон Микъойы зӕрды ӕрӕфтыд буц хистӕр-
т ы аддясын нозтӕй фӕхынцын, ӕмӕ ӕд бедра цардахъӕй чы-
сыл фалдӕр хъӕдмӕ хъӕлӕрдзытӕ тонынмӕ ацыд. Гагадыргъ 
к ъ у т ӕ р т ы к ъ а л и у т ӕ мӕнӕргъы, д з е д ы р , х ъ а л г ъ ӕ н ӕмӕ 
хъӕлӕрдзыйӕ зӕу-зӕу кодтой. Микъо дыууӕ къутӕры астӕу 
ӕрбадт ӕмӕ сау рӕгъӕд гагатӕй иу армыдзаг йӕ дзыхмӕ калд-
т а , и н н ӕ т а б е д р а м ӕ . У а л ы н м ӕ д ы н ч и д ӕ р йе ' к к о й 
ӕнӕнхъӕлӕдясы абадт ӕмӕ йӕ йӕ быны ӕрнуӕрста. Хъуппейы-
ф ы р т фенхъӕл уыди, ме 'мгӕрттӕ мӕ хъазынц, зӕгъгӕ, фӕлӕ 
знӕт арсы цӕстытӕм куы фӕкомкоммӕ, уӕд хорзау нал фӕци. 
Лӕппу ӕмӕ сырд сӕ быны къутӕртӕ ссӕндгӕ схъуырдухӕн 
сты. Сӕ уынӕрмӕ хъӕлдзӕг мӕргътыл тас бахӕцыд ӕмӕ пӕр-
пӕргӕнгӕ бӕлӕстыл катай кодтой. 

Микъойӕн мӕлӕты тасӕй йӕ ныфс ӕмӕ хъару дыууӕ хатты 
фӕфылдӕр сты. Иӕ домбай тымбыл къухы тыхджын цӕф сырды 
дыууӕ цӕсты астӕу сӕмбӕлд. У ы ц ы цӕфӕй арс нӕма ӕрчъицыд-
та, афтӕмӕй та йын Микъо йӕ сӕр ӕваст иуырдӕм афтӕ фез-
дӕхта, ӕмӕ йӕ бӕрзӕйы къӕрцц фӕцыдис. Арс богъ-богъӕй 
бӕстӕ йӕ сӕрыл систа. Цалынмӕ йе 'муд нӕма 'рцыд, уӕдмӕ йын 
лӕппу йӕ хӕлиу комы дур фӕцавта, ронӕй йын йӕ бырынчъытӕ 
фидар сбаста, афтӕмӕй йӕ цардахъы размӕ ӕрбахӕр-хӕр ^<^одта. 

А р с ы богътӕм куывддзаутӕ рауылӕн ^<^одтой. Микъойы сӕры 
фахсӕй ту г лӕсӕнтӕ ^<^одта. Йӕ куырӕт ныффаринтӕ, афтӕмӕй 
сырды хъустыл хӕцгӕ уӕйыгау алӕууыди. Куывддзаутӕй кӕмӕн 
йӕ сӕры хил арц сбадт, кӕмӕн та йӕ дыз-дыз цыд, афтӕмӕй йӕм 
цир^смӕ ^^^ӕсӕгау ^^^астысты. Арс, ӕвӕццӕгӕн, йӕ мӕгуыры бон 
бамбӕрста, ӕмӕ цӕссыгӕй йӕ хъуынджын рустӕ ныууымӕл сты. 

— Амар ӕй, цӕмӕ ма йӕм кӕсыс, мӕнӕ дын хъама, — дзырд-
той йӕм чидӕртӕ, фӕлӕ уӕдмӕ И с л а м йӕ размӕ сындӕггай 
бацыд ӕмӕ, йӕ ф ы р т ы фӕтӕн уӕхскыл ӕрхӕцгӕйӕ, фӕзӕгъы: 

— Лӕппу, ауадз ӕй, йӕ тӕригъӕд нӕ ницӕмӕн хъӕуы. 
Микъо арсы сӕр ныууыгъта : 
— Х ъ у с ы с , мӕнӕ нӕл хӕрӕг, ацы х а т т дын мӕнӕ бӕппу 

ӕмӕ кувӕг адӕмы х а т ы р фӕуӕд!— афтӕ ӕртхъирӕнтӕгӕнгӕ 
йӕ хъӕдырдӕм ацӕу-цӕу кӕны, йӕ бырынчъыты баст ын фе-
уӕгъд кӕны, ӕмӕ арс, йӕ дындлсыр чъылдым раппар-бап-
паргӕнгӕ, хъӕды уырдыгмӕ аныгъуылы. Микъо йӕ хъӕдгӕмттӕ 
суадоны донӕй ӕрӕхсадта. А д ӕ м ӕхсызгонӕй сулӕфыдысты. 

Рӕстӕг йӕ урс чиныджы сыфтӕ сындӕггай фӕлдӕхта. Х ъ у п -
петы уӕйыдлсы кой дзыхӕй-дзыхмӕ, хъӕуӕй-хъӕумӕ, комӕй-
коммӕ цыд, йӕ кад лалым дымсӕгау бонӕй-бон стырдӕр код­
та , ӕмӕ алчи йӕ ноггуырд сабийыл Микъойы ном ӕвӕрдта. 

Дюкеннмӕ дӕр куыннӕ байхъуыстаид. Ӕвӕдясиауы аслам 
кусӕг мын уаид, зӕгъгӕ, йӕм Тъепайы баминӕвар кӕны: 

— Х а - х а - х а ! — йӕ хъӕлӕсы дзаг н ы х х у д т Микъо .— И у 
дзӕгъӕлкъах рувас, дам, арсмӕ уазӕгуаты ӕрбафтыд ӕмӕ йӕ 
уӕздан фысымӕй ӕххуырст аразынвӕнд скодта. Х а - х а - х а , х а -
х а - х а ! — н а л ӕнцад йӕ х у д ы н ӕ й М и к ъ о , ӕмӕ К ъ о р а й ы 
къӕдзӕхтӕ дӕр йе 'мызмӕлд кодтой. 

Ацы хабӕрттӕ мын радзырдта 1960 азы ну-
зайлаг зӕронд лӕг Алӕджыхъоты Бечмырзӕ. Pyx-
car уӕд. 

ДЗЫЖДЖЫН — БӔЖДЖЫН 

Ӕрзӕтыссӕн фабричы хицау Мулукайы-фырт йӕ кабинетмӕ 
фӕсидт слесырты бригадир Сосемӕ ӕмӕ йӕ бафарста: 

— Дӕ бинонты къорд ӕнӕмаст, ӕнӕниз сты? 
— Х у ы ц а у ӕ н табу, ницы сын у... 
— Уӕдӕ цы хабар у, ныр дыккаг къуыри дӕхи хуызӕн куы-

нӕуал дӕ? К ӕ д дӕ исты риссы, уӕд дохтыртӕн дӕхи фенын 
кӕн, — дзырдта рӕвдауӕн ӕвзагӕй хицау. 

— Н ӕ , Е ф и м . . . Ахӕмӕй дзы бӕргӕ ницы ис, фӕлӕ.. .— Йӕхи 
бакъултӕгӕнгӕйӕ, Сосе йӕ х ъ у ы д ы й а д фӕстӕмӕ нынны-
хъуырдта ӕмӕ зӕхмӕ ныккаст. 

— У ӕ д та хӕдзары ӕфсины къӕбиц фӕкадавар, курдиат 
ӕрбадӕтт, истӕмӕйты дын ф е х х у ы с кӕндзыстӕм. 

— Хӕдзары бӕркӕдтӕ дӕр Х у ы ц а у ы фӕрцы бӕргӕ нӕма 
фӕцудыдтой , — ӕбӕрӕг дзуапп т а радта слесыр, ӕмӕ уӕд 
М у л у к а й ы - ф ы р т фӕтызмӕг: 

— Уӕдӕ дын дӕ хъӕлдзӕгдзинады дзӕкъул мыстытӕ бах-
сыдтой, ӕви дӕ род дӕ х у ы л ф ы амард?! Ц ы кӕныс, цы дын нӕ 
фаг кӕны? 

Сосе ф ы р т ы х с т ӕ й йӕ х у д йӕ к ъ у х т ы ӕууӕрды, къӕлӕт-
джынӕй сыстад ӕмӕ а х х о с д ж ы н ы лӕуд скодта, йӕ зӕрдӕйы 
чиныг хицауы раз байтыгъта: 

— Бахатыр кӕн, Е ф и м , ныронг дын кӕй ницы загътон, уымӕй 
ӕз дӕ разы а х х о с д ж ы н дӕн. Цӕмӕйдӕриддӕр сменӕйы мас­
тер Липӕимӕ нӕ цард баиу кӕныны фӕнд скодтам. Фӕлӕ нын 
йӕ ныййарджытӕ нӕдӕр «о» зӕгъынц, нӕдӕр — «нӕ», Цыппар 
х а т т ы нӕ ӕнӕ дзуаппӕй рарвыстой. Ӕнӕгъдауӕй т а уый дӕр 
ӕмӕ мӕн дӕр хъуыддаг бакӕнын нӕ фӕнды. 

Х и ц а у ы н ы х ы ӕ л х ы н ц ъ р а й х ӕ л д , ӕ р в х у ы з ц ӕ с т ы т ӕ 
фӕхъӕлдзӕгдӕр сты, дыууӕ ӕрфыдясы сӕхиуыл дзиго цъиуы 
базыртау схӕцыдысты, ӕмӕ йӕ худӕн былтӕ базмӕлыдысты: 

— Ф ӕ л ӕ у у - м а , фӕлӕуу , Сосе , чызг у ы н йӕ хӕдзармӕ 
фӕндаджы бар радта? 

— Уӕдӕ, Липӕимӕ кӕрӕдзи зӕрдӕйы уаг куы не 'мбарик-
кам, уӕд ӕз дӕр ӕрра нӕ дӕн.— 0 , ӕмӕ дын сӕм фӕстаг х а т т 
куы уыдыстӕм, уӕд нын ф ы с ы м т ы сыхаг хъазӕгау афтӕ ба-
кодта, ӕвӕццӕгӕн, дам, уӕ хъӕуы иунӕг бӕхдясын дӕр нӕй. 

— Уӕ, арс дӕ ныттона, Сосе, ау, никӕд фехъуыстай , дзых-
д ж ы н — бӕхдясын, зӕгъгӕ? Минӕвар т а демӕ чи вӕййы? — 
бахудти Е ф и м . 

— Мӕ сыхӕгтӕ, к уы Гадо, к уы т а — Дадо. 
— Гъей, Сосе, Сосе! Фӕрвы суг зынг нӕ дӕтты, зынг. Уӕртӕ 

С о х и т ы Тасолтанӕн балӕгъзтӕ кӕн. Кӕд дын сразы уа , уӕд 
дӕ т ы н дӕ къух ссардзӕн, — йӕ ныхас балхынцъ кодта Мулу­
кайы-фырт . 

Фӕззыгон х у р цъӕх ӕртытӕй хъазгӕ арвы астӕумӕ схӕццӕ 
ӕмӕ ӕврӕгъты зыхъхъырӕй йӕ зӕрин цӕст Мызурмӕ ныддард-
та. Сабат бон уыдис, ӕмӕ уынгты бирӕ змӕлӕг нӕ зынди. 
Ӕ р ы д о н ы хъал дон не 'нцад йӕ сыр-сырӕй ӕмӕ у ы н д ж ы иугай 
цӕуджытӕн ӕхсызгондзинад лӕвӕрдта. 

С о х и т ы Т а с о л т а н , йӕ тӕрныхы хид сӕрфгӕ, сарайӕ ра-
х ы з т ӕмӕ фондзуӕладзыгон хӕдзары раз бандоныл йӕхи уӕз-
заугай ӕруагъта, йӕхицӕн фӕзӕгъы: 

— Х у ы ц а у ӕ н т а б у , мӕ уӕрм к ъ а х т ф ӕ ц и , зымӕг мӕ 
ӕдзӕттӕйӕ нал ӕрӕййафдзӕн. 

Р а с т уыцы уысм йӕ уӕлхъус фӕллад галау лӕф-лӕфгӕнгӕ 
ӕрбалӕууыд Сосе ӕмӕ салам раттыны фӕстӕ фӕзӕгъы: 

— Т а с о л т а н , дӕ сӕр мӕ бахъуыд. 
— Ӕ м ӕ дӕм кӕд дзӕбӕх цыргъ кард ис, уӕд дӕ фӕхъхъау, 

— бахудти Сохийы-фырт . 
— Хъазгӕ нӕ кӕнын, ӕцӕгӕй зӕгъын,— ф ӕ т ы х с т и Сосе 

ӕмӕ йӕ т ы х с т ы т ӕ Т а с о л т а н ы раз скалдта. 
— Ӕ м ӕ кӕд нӕ х ъ а з ы с , уӕд х ъ у ы д д а г тӕккӕ къуырц-

цӕвӕнмӕ цы 'ртардтай , знонӕй нырмӕ дӕ дзых х у ы д уыди? 
— Т а с о л т а н , бахатыр кӕн,— йӕ хъуырыцъар раивӕзта Сосе, 

— знонӕй нырмӕ хӕдтулгӕ агуырдтон . Хӕдзары мӕхицӕй 
дарддӕр, цума кӕмӕн зӕгъон, ахӕм ничи ис. 

Куыннӕ фӕтасыдаид т ы х с т ус гур лӕппуйы раз Т а с о л т а н ы 
фӕлмӕн зӕрдӕ. Й ӕ къухтӕ ахсадта , йӕ рыгтӕ ӕрцагъта ӕмӕ 
йӕ фыртмӕ фӕндзӕм уӕладзыгмӕ схъӕр кодта: 

— Тамерлан, мӕ бӕлццон пӕлӕз ӕмӕ х у д ма мын ӕрдав! 
Хуры тынтӕ ма Хъӕриуы хохы дӕрзӕг фӕхстыл хъазыдысты, 

афтӕ хӕдтулгӕ «Жигули» мидӕг комӕй Алагирырдӕм ныййарц. 
Ныхасы нарӕджы дзыхълӕуд фӕкодта, ӕртӕ бӕлцдоны дӕр рахызтыс-
т ы ӕмӕ дзуары бын худаистӕй ӕрлӕууыдысты. Сӕ мысайнӕг-
тӕ урс бӕмбӕджы тыхтӕй бавӕрдта Тасолтан дзуарылӕгау скувы: 

— Н ы х а с ы рухс У а с т ы р д ж и ! Бӕлццӕттӕ стӕм, ӕмӕ нӕ дӕ 
хорзӕх уӕд. Дӕ бынты цӕугӕйӕ кӕд мах хуызӕн минӕвӕртты 
ныхас фӕрӕстмӕ кодтай искуы, уӕд мах дӕр уыдоны ӕмбал 
фӕкӕн! Н ы х а с ы У а с т ы р д ж и ! Уӕдӕ нӕ фыдӕмбӕлӕджы уӕз-
зау цӕстӕй дӕр бахиз! Курӕг цӕуӕм ӕмӕ нӕ бӕркадарм, рӕдау-
зӕрдӕ ф ы с ы м т ы л сӕмбӕлын кӕн! Ӕ м б а л кӕмӕн нӕй, уыцы 
иунӕг кадджын Хуыцау ! Н ӕ ракуывд дын барст уӕд ӕмӕ нын 
дӕ хорзӕх радт! Уӕдӕ ӕппӕты арфӕтӕ т а нӕ у с г у р ы , — 
фӕзӕгъы хистӕр ӕмӕ аходӕггаг усгурмӕ авӕры. 

Х у р хохӕй ныззылди, афтӕ нӕ бӕлццӕттӕ сӕхи Чырыстон-
хъӕуыл рахафтой . Анзор йӕ фосы кондмӕ базылд. Й ӕ зӕрдӕ 
кӕртмӕ куы нал ӕхсайдта ӕмӕ хӕдзары къӕсӕрӕй куы ба-
хызт , уӕд Цӕголон йӕ х у р х ы фӕныхст : 

— Н ӕ лӕг, мӕ фындзы рагъ мӕ дзӕгъӕлы нӕ хӕры. У ы ц ы 
уаздясыты т а ардӕм хъӕуы. 

— Ма сӕ байрай... Цыппар хатты йӕ былтӕ кӕмӕн бакъуырай, 
уый ма дӕм сӕ фӕндзӕм хатт цы ныфсӕй ӕрбадардзӕн, нӕ зонын. 

— У ы ц ы быццеуы нӕхионӕй н ы ф с куынӕ уаид, ахсӕвар-
дыстӕн, уӕд не 'мгӕрӕтты дӕр нӕ ауаид. 

— Цӕголон, нӕ чызг хуыздӕры аккаг... 
Уынгӕй хӕдтулгӕйы уаст ӕрбайхъуысти. 
— Н ӕ дын загътон, нӕ, ӕрхӕццӕ т а сты! 
— Уӕллӕй, Цӕголон, ды халонау де уӕны кӕсыс,— ба-

хъуыр-хъуыр кодта Анзор ӕмӕ кӕртмӕ ӕнӕбары ахызт. 
Уаздясыты хистӕр машинӕйӕ арсау куы рахылд, уӕд тызмӕг 

ф ы с ы м ы уӕнгтӕ ӕрызгъӕлдысты, ацы уӕйыг нӕм лӕбурӕг 
ӕрцыд, зӕгъгӕ, ӕмӕ йӕ мидбынаты сагъдауӕй аззад. Фӕлӕ 
й ы н С о х и й ы - ф ы р т уе з ӕ р т ӕ х о р з , з ӕ г ъ г ӕ , йӕ к ъ у х 
зӕрдӕрухсӕй рагон ӕрдхордау куы райста, уӕд ӕрномыл ӕмӕ 
сыл бацин кодта. 

Тасолтанӕн фысымтӕ цыма йӕ рагон хӕлӕрттӕ уыдысты, 
уыйау дуӕрттӕ йӕ сӕрыл хъӕргӕнгӕ бахаста: 

— У а з д ж ы т ӕ , уазджытӕ! Ӕрбаргӕвдут сын уасджытӕ! 
— Уазӕг цӕттӕ, ф ы с ы м — ӕдзӕттӕ! Мидӕмӕ, мидӕмӕ, мӕ 

хуртӕ!— ныррухс и Цӕголоны цӕсгом ӕмӕ сӕ хӕрзӕфснайд 
у а т ы фӕмидӕг кодта, стӕй хатыр ракуырдта ӕмӕ цӕлгӕнӕнмӕ 
атындзыдта. 

Чырыстонхъӕуы цырӕгъты рухсӕй мӕйдар хъӕугӕрӕттӕм 
алыгъд ӕмӕ уырдыгӕй ӕххормаг уыдлсы дзагъултӕ кодта. 
Ранӕй-рӕттӕй х ъ у ы с т и ӕдзӕлгъӕд куиты хӕпп-хӕпп, фӕлӕ 
уыдӕттӕ уӕлладясырон уаздясытӕн сӕ х ъ у с ы алгъы дӕр нӕ 
уыдысты. 

— Анзор , цы ног хабӕрттӕ ис уӕ хъӕуы, истытӕ нын ра-
дзур ,— ацархайдта Т а с о л т а н мадзура ф ы с ы м ы комбаст рай-
халыныл. 

— Уӕллӕй, Сохийы-фырт, цы дын зӕгъон, нӕ зонын,— арф 
ныуулӕфыд фысым.— Айразмӕ-иу нӕм уӕ хъӕуӕй бӕгуылӕг-
тау чи р^ахӕг̂ цӕ, уыдон ^ӕ-иу сӕ фӕр^в сугты фӕздӕгӕй зӕрдӕцъӕх 
фӕ^^^одтой. Лӕг ма къӕбӕр дзӕгъӕл ^^уыдзӕн дӕр ^^уы аппары, 
фӕлӕ уӕ бауырнӕд, йӕ гуыбын йӕ сӕры ка&ӕй бӕрзонддӕр чи 
авӕры, уый мӕ цӕсты фаджысы уаллонӕй ӕгаддӕр у. 

— Т ы н г раст зӕгъыс, Анзор , дӕ рынтӕ мӕ г у ы б ы н ы , — 
фӕзӕгъы Т а с о л т а н . 

Анзор ӕфсинмӕ бадзуры: 
— Цӕголон, ахсӕв фидаугӕ кӕнӕм ӕмӕ дӕ арынджы кой 

кӕн, ӕз сыхӕгтӕм фӕдзурон. 
А х ӕ м х ъ у ы д д а д ж ы лӕгъзтӕ кӕнын нӕ фӕхъӕуы. Кӕмӕн 

ӕмбӕлд, уыдон ӕрбамбырд сты ӕмӕ уаздясытӕн ӕгасцуай загъ-
той. Ф ы с ы м т ӕ н уазджытимӕ ныхас ацайдагъ. Уалынмӕ фын-
д ж ы ӕгъдау сцӕттӕ ӕмӕ фысымӕй, уазӕгӕй, ӕгъдау куыд 
амыдта, афтӕ сӕ бынӕттӕ ссардтой. 

Ӕ х ц ы н т ӕ ӕмӕ ф и з о н д ж ы т ы адджын т ӕ ф улӕфӕнтӕ агайд-
та. М ы г г а д ж ы хистӕр Тамби йе схъӕл зачъетӕ адаудта ӕмӕ 
зӕрдиагӕй ӕртӕ кӕрдзыны скуывта. Ф ы н г скъола у, ӕмӕ дык-
каг гаджидауы фӕстӕ у а з д ж ы т ы хистӕры бафарста: 

— С о х и й ы - ф ы р т , гъер ма нын уӕхи бацамонут, чи с т у т ӕмӕ 
уӕ цы хур , цы къӕвда ӕрхаста?. 

Уазӕг уырдыг слӕууыд: 
— Ӕ з дӕн С о х и т ы Беслӕны ф ы р т Т а с о л т а н , хуымӕтӕджсы 

саукусӕг. Мӕнӕ у ы н уӕ комбинаты ш о ф ы р т ы сӕрӕндӕр, Е л -
дараты номдзыд цуанон Ӕ ф с а т и й ы хӕрӕфырт Боци. Уартӕ 
уӕ йӕхицӕн аддясын хӕстӕгӕн чи агуры, уый т а у ы н Садуллӕ-
т ы Сосе. Н е стыр комбинаты хицауад Мызуры ӕрзӕтыссӕн 
фабричы дӕгъӕлтӕ кӕуыл баууӕндыдысты, уыцы Сосе. Комы 
фӕдисы хъӕр куы фӕцӕуы, уӕд ӕппӕты разӕй чи фӕвӕййы, 
уыцы Сосе. Н ӕ комбинаты К а д ы фӕйнӕгӕй йӕ къам кӕмӕн 
нӕ хицӕн кӕны, уыцы кадджын Сосе. К о м ы фӕсивӕд ӕрдхорд 
ӕфсымӕрӕн кӕй агурынц, уыцы уӕздан Сосе. 

Ф ы с ы м т ӕ кӕлӕнтӕгондау бандзыг с т ы . Ӕ р м ӕ с т ма сӕ 
цӕстӕнгас Тасолтанӕй Сосемӕ, Сосейӕ Тасолтанмӕ радав-
бадав кодтой. 

Уазӕг иу уысм йӕ ныхасӕй куы ферхӕцыд, уӕд фысымтӕ 
ӕхсызгон фенкъуысыдысты ӕмӕ фӕйнӕрдыгӕй райхъуыст: 

— Хуцау , куд, е дипломат ӕй, хъӕбӕр аййев дзоруй! 
Тамби Н а р т ы Уырызмӕгау йӕ бынатӕй фенкъуысыд, ӕмӕ 

йӕ бӕзджын хъӕлӕс аргъуаны дзӕнгӕрӕгау ныййазӕлыд: 
— Сохийы-фырт , махмӕ уазӕг Х у ы ц а у ы минӕвар у, ӕмӕ нӕм 

алӕбон ӕгас цӕут! Н ы х а с ы У а с т ы р д ж и й ы бынты Цыкурайы 
фӕрдыг агурӕг рацыдыстут, ӕмӕ йӕ фарны бон чи ссардта, уый 
ӕмбал уӕ иунӕг кадджын Х у ы ц а у фӕкӕнӕд,— арфӕ ракӕны 
ф ы н д ж ы хистӕр уазджытӕн ӕмӕ сӕм бынаты нуазӕнтӕ авӕры. 

Тасолтаны ^1хӕстӕм дӕр та фысымтӕ сӕ хъу^стӕ схъил ^̂ о̂д̂ той: 
— Н ӕ буц фысымтӕ, стыр бузныг уӕ уӕздандзинадӕй. Н ӕ 

рухсы бадинаг хистӕртӕ-иу арӕх ӕрымысыдысты, Чырыстон-
хъӕуӕй раздӕр, дам, уазӕджы бын ничи бакодта гобан ӕмӕ 
баз. Й ӕ сынтӕджы раз т а — хъуывгъан ӕмӕ тас. Гъемӕ ф ы -
дӕлты намыс кады тырысайау бӕрзӕндты хӕссын куыд фӕра-

зат, ахӕм амонд уӕ уӕд! Уӕ ныфс , уе ' х сар макуы фӕцудӕд, 
Чырыстонхъӕу! Ӕ з ардыгӕй райсоммӕ куы дзурон, уӕддӕр 
мын уӕ номдзыд фӕсивӕды хорз хъуыддӕгтӕ нымад нӕ фӕуы-
дзысты. Уӕ нуазӕн мӕ къухы ис ӕмӕ мын ӕй кӕд хӕлар кӕнут, 
уӕд уал нын ныр исты дзуапп радтут ӕмӕ йӕ уӕ цӕрӕнбонты 
т ы х х ӕ й бынныуӕзт чи акӕна, уый т а ӕз,— фӕзӕгъы уаздясы-
т ы хистӕр, ӕмӕ йӕ мидбылты худтмӕ ф ы с ы м т ы цӕсгӕмттӕ 
фӕрухс вӕййынц. 

— Хуцау , куд, хъӕбӕр хуарз лӕг ӕй... 
— Дзоргӕ дӕр хъӕбӕр дӕсни кӕнуй,— банкъуысыд фынг. 
Иууылдӕр сӕ цӕстытӕ бадты хистӕртӕм ныццавтой. У ы й 

д з а г д а р ӕ н йӕ сӕрӕй цӕлгӕнӕнырдӕм а ц а м ы д т а . Ч ы с ы л 
фӕстӕдӕр лӕппу фӕстӕмӕ фездӕхт: 

— Тамби , ӕргъӕу чырыны дӕгъӕл, дам, дӕумӕ ис ӕмӕ, дам, 
мах дӕ разӕй car дӕр нӕ фехсдзыстӕм. 

— С о х и й ы - ф ы р т , уӕдӕ кӕд афтӕ у, уӕд дӕ х ъ у л сах бады, 
уӕ чындз ахоныны бар у ы н ныртӕккӕ дӕр ис ,— уыди Т а м -
бийы дзуапп. 

— Бузныг, Чырыстонхъӕу, бузныг, ӕрмӕст уӕрӕйдӕйы хабӕрттӕ 
иннӕ хуыцаубон,— бакъӕбӕлдзыг Тасолтан ӕмӕ фысымты нуазӕн 
къӕрцдӕмдзӕгъдимӕ йӕ тӕккӕ бынтӕй ныххыргъта. 

Ӕмбисӕхсӕв уаздясытӕ цӕуыны къахыл ныллӕууыдысты, 
фӕлӕ мигъ зӕххыл афтӕ нытътъӕпӕн ӕмӕ цӕсты къух фӕтъысс, 
уӕддӕр ӕй нӕ федтаис. У а з д ж ы т ы Тамби сӕхимӕ ахуыдта. 

Нозтвӕллад у а з д ж ы т ы л уайтӕккӕ хуыссӕг ф ӕ т ы х ис ӕмӕ 
сӕ х у ы р - х у ы р ссыд. Иуахӕмы мӕйрухсы т ы н рудзынгӕй Бо-
цийы цӕсгоммӕ н ы к к о м к о м м ӕ ӕмӕ йӕ р а й х ъ а л к о д т а . 
Лӕппуйы бын гобан, цыма йыл къӕртайы дзаг дон ауагъдӕ-
уыд, уыйау ныддонласт. 

— А й , мӕ х у д и н а д ж ы хъӕр куы айхъуыст , гъе!— ныккатай 
кодта Боци. Й ӕ фӕлыст тагъд-тагъд йӕ уӕлӕ акодта ӕмӕ йе 
'мбӕлтты хъал кӕнынмӕ фӕцис: 

— Цырддӕр, уӕлӕмӕ ф е с т у т ӕмӕ лидзӕм! 
— Ц ы хабар у? — бадис кодта Тасолтан . 
— Фӕхудинаг стӕм... мӕ бын н ы х х у ы л ы д з кодтон... 
— Гъӕ, дӕ радтӕг зӕд дын дӕ къӕхдзӕрттӕ басдӕра. Боци, 

уый сӕр ӕмӕ бӕрзӕй куы фесӕфтай . Харбызӕй йын бафсис 
нал уыдис ӕмӕ нӕ фӕфидиссаг кодта ,— мӕстӕй артау судзгӕ 
Т а с о л т а н йӕ дарӕс скодта, фӕлӕ йӕ сӕры цыдӕр хъуыды 
февзӕрд, фӕстӕмӕ сӕ тагъд-тагъд феппӕрста ӕмӕ барджын 

хъӕлӕсӕй загъта .— Ӕ н ӕ хъыппп, ӕнӕ сыппӕй уӕ хуыссӕнтӕм, 
фӕлӕ мын, Боци, cap дӕ ӕдзӕллаг къоппа кӕндзӕн, райсом 
ӕнӕ мӕн зӕгъгӕ дӕ хуыссӕнӕй куы фенкъуысай, уӕд! 

Фӕлмӕн хуыссӕнты та бӕргӕ сӕхи ӕруагътой, фӕлӕ сыл 
худинаджы тас р а ф т - б а ф т бафтыдта ӕмӕ сӕ аххытӕ, оххытӕн 
кӕрон нал уыд. Фӕлӕ сӕм боныцъӕхтыл хуыссӕг ӕрбахъуызыд 
ӕмӕ дзы суанг хурыскастмӕ йӕ къах дӕр ничиуал атылдта. 

Бинонтӕ сӕ райсомы зилӕнтӕ фесты. Цӕлгӕнӕны гом ду-
арӕй кӕртмӕ хъарм хӕринӕгты адджын т ӕ ф бырста ӕмӕ, са-
райы цы бур куыдз хуыссыд, уый йӕ былтӕ асдӕр-асдӕр кодта. 

Т а с о л т а н ӕмӕ Сосе сӕхи цӕхӕрадонмӕ айстой. Хӕдзармӕ 
куы 'рбаздӕхтысты, уӕд ӕфсин бакатай кодта: 

— Мӕ къонайыл, уе 'мбал ма фӕрынчын уӕд цыдӕр ӕрӕгмӕ сты! 
— У ы й , Цопанон, хуыссӕджы дзӕкъул у,— бахудти Сохийы-

ф ы р т . — Д ы ма мын, дӕ хорзӕхӕй, иу къусы дзаг дон авӕр, ӕз 
ын схос кӕнон. 

Тасолтан Боцийы хъӕццул аиуварс кодта ӕмӕ йын бӕхдуцӕн 
къусы дзаг дон йӕ быны ауагъта. 

Боци хуыссӕнӕй ӕнтъӕрд рувасау расӕррӕтт ласта , ӕмӕ 
йӕ хъӕлӕба райхъуыст: 

— Ц ы митӕ кӕныс, гобан ныддонласт кодтай! 
— А ф т ӕ дзур, афтӕ дзур, цалынмӕ кӕртӕй ахизӕм, уӕдмӕ! 
Куыннӕ бамбӕрстаид шофыр йӕ хистӕры хиндзинад. Йӕ 

цӕсты ноджыдӕр фӕкадджындӕр, фӕлӕ йе 'мбӕлтты раз кӕй 
фӕкъӕмдзӕстыг, уый йын йӕ астӕуыстӕг асаста. 

Ӕрхӕццӕ уӕздан фысымтӕн хӕрзбон зӕгъыны афон дӕр 
ӕмӕ та С о х и й ы - ф ы р т , цыма цъӕх бӕхыл абадт, уыйау Т а м -
бийы арфӕты бын фӕкодта. Ӕ ф с и н ы барӕвдауын дӕр сӕ нӕ 
ферох. И ӕ нуазӕны йын фӕйнӕ фондз туманы куы сӕвӕрдтой, 
уӕд ма Т а с о л т а н фӕцарӕхст: 

— Цопанон, ацы быццеу куы бафынӕй вӕййы, уӕд ӕй сар-
мадзантӕй хъал кӕнын бахъӕуы. Бӕтӕйы ф ы р т Будзийы нын 
цӕрмыстыгъд бакодта. Гъемӕ дӕ стыр х а т ы р курӕм, дӕ гоба-
ныл дын доны къус кӕй ауагътон, уымӕй. Н ы р т а у а л хорзӕй 
баззайут. К у ы д бауынаффӕ кодтам, афтӕ уӕм лӕгӕвзӕрстӕй 
иннӕ сабат зындзыстӕм. 

Хӕдтулгӕ фенкъуысыд, ӕмӕ ма бӕлццӕтты х ъ у с т ы л Т а м -
бийы бӕзджын хъӕлӕс ауад: 

— Уасгерги уе 'мбал! 

ЕРМОЛЫ ДУР 
(Ногвариант) 

Вӕййы ахӕм адӕймӕгтӕ, ӕмӕ сӕ нӕмттӕ нӕ мӕлынц, 
фӕлтӕрӕй-фӕлтӕрмӕ цӕуы сӕ кой. А х ӕ м ӕвзыгъд лӕг уыдис 
инӕлар Ермолов дӕр. Уӕрӕсейы историйы сызгъӕрин с ы ф -
тыл , аив литературӕйы йӕ ном абон дӕр ӕрттивы. И ӕ царды 
бӕзджын чиныгӕй ӕрхӕсдзынӕн иу цыбыр таурӕгъ. 

Кавказ цӕджджинагау ӕнхъызти. Паддзах ӕм хицауӕй рар-
выста хӕдзонд, уӕззау къух ӕмӕ хъуынджын зӕрдӕ инӕлар Е р ­
моловы. Уымӕн йӕ уагдон-фатер уыдис Т и ф л и с ы . Уырдыгӕй 
цырддзастӕй фӕлгӕсыд Кавказы бӕстӕтыл.Тызмӕг 
инӕлар бауарзта Кавказы рӕсугъд ӕрдзыхъӕд, дидинӕгдонау 
фӕйнӕхуызон адӕмыхӕттытӕн сӕ диссаджы ӕгъдӕуттӕ ӕмӕ 
уазӕгуарзондзинад Дайраны ӕнӕрцӕф комы-иу фӕнды ацырдӕм, 
фӕнды уыцырдӕм цӕугӕйӕ, ранӕй-рӕтты къарет бауромын код-
таид ӕмӕ-иу кӕлӕнгондау кӕсынӕй нал ӕфсӕст тадзинкъӕдзӕх-
т ы урсбарц ӕхсӕрдзӕнтӕм, гауызӕвӕрд фӕхстӕ ӕмӕ рагон 
фидӕрттӕм, уазӕгуарзон хӕххон адӕмы сӕгдзыд хӕдзӕрттӕм. 
Иӕ уд, йӕ дзӕцц уыдис, комы дымӕджы, дунетыл йӕ асмӕ гӕсгӕ 
стӕм ӕмбал кӕмӕн ис, Терчы был уыцы дур. Цыфӕнды афоны 
дӕр ууыл ӕнӕ ацинтӕгӕнгӕ йӕ рӕзты никуы ахызт. Суанг ма-иу 
ын йӕ рагъмӕ дӕр схылд ӕмӕ-иу ыл бадынӕй нал ӕфсӕст. 

Инӕлары уарзт адӕм ӕнӕ бафиппайгӕ нӕ ф е с т ы ӕмӕ йыл, 
Ермолы дур, зӕгъгӕ, ном сӕвӕрдтой. У ы ц ы номимӕ Терчы дур 
бацыд дунейы ӕрдзы историйы чиныгмӕ. К а в к а з ы номдзыд 
хицау, инӕлар Ермоловмӕ размӕцыд лӕджы зондахаст кӕй 
у ы д и , йӕ домбай зӕрдӕйы цӕхӕр д е к а б р и с т т ы р д ӕ м кӕй 
ӕндӕвта, уый т ы х х ӕ й йӕм паддзах уазал цӕстӕнгас дардта. 
Ие 'нувыд куысты т ы х х ӕ й йын бузныг дӕр никӕд загъта, фӕлӕ 
уый хыгъд уыди хуымӕтӕг адӕмы хорзӕхӕй хайджын. 

1830 аз йӕ тӕ^̂ к̂ӕ тӕмӕны бацыд. Сӕрд дӕр та сӕрджын сагау 
Дзуары ӕфцӕджы сӕрӕй акаст. Терк йӕ донвӕды нал цыд ӕмӕ, 
залиаг калмау абухгӕ, бӕстӕ йӕ сӕрыл хаста. Паддзахы раз та 
Ермоловы радон дзуапп дӕттыны рӕстӕг ӕрхӕццӕ. Инӕлары 
къарет Дайраны комы хъӕбӕр фӕндагыл дзӕгъ-дзӕгъ, мыр-
мыргӕнгӕ Дзӕуджыхъӕуырдӕм тындзыдта. Бӕхты сӕфтджыты 
къӕрцц-къӕрцц, мыр-мырӕгтӕ ӕмӕ хъуытазты дзӕгъдзӕгъӕй 
хъӕлдзӕг ӕрдз райхъал, гоби къӕдзӕхтыл дзыхтӕ базад 

Фӕндагмӕ хӕстӕг хъӕуты цӕрджытӕн цы базонын хъуыд, 

Кавказы бӕстыбикъ, комы дӕгъӕл т а кӕй рацӕуы ӕмӕ йӕм, 
сӕрызӕдмӕ бӕллӕгау, алчидӕр тӕхуды кодта, мӕ цӕхх, мӕ 
къӕбӕрӕй мын куы саходид, зӕгъгӕ. 

Х у р ы аууӕттӕ нӕхи Быхийӕ фӕдаргъдӕр сты. Фӕсте аззад 
Хъазыбедлсы хъӕу. Инӕлары зӕрдыл ӕрлӕууыдысты немыцаг 
бӕлццон К о х ы мысинӕгтӕ: «Къӕйдуртӕй амад х о х а г ирон 
хӕдзӕртты цы фарн ӕмӕ хорз ӕгъдӕуттӕ федтон, уыдон махмӕ, 
ныгуылӕн бӕстӕты сызгъӕрин галуанты не с т ы » . 

« У а з ӕ г у а т ы уыдтӕн гуырдзиӕгтӕм, сомихӕгтӕм, азербай-
джантӕм, фӕлӕ мын ахсӕв ирӕтты дӕр ӕнӕ бабӕрӕггӕнгӕ 
нӕй»,— скарста хинымӕры Е р м о л ӕмӕ йӕ хъуыды бардясыты 
хистӕрӕн бамбарын кодта. 

Ӕризӕр. Ӕ ф с ӕ с т фос хизӕнтӕй хъӕумӕ пыррыччытӕгӕнгӕ 
здӕхтысты, афтӕ Е р м о л ы къарет ӕфсӕддон барджыты къор-
димӕ Уӕллаг Ларсы хъӕугӕронмӕ базылд. У ы м фӕзы ӕвзонг 
лӕппутӕ хъазыдысты села ӕмӕ тъурийӕ. Ӕ н а х у ы р уазджытӕ 
сӕ уӕлхъус куы ӕрурӕдтой, уӕд сӕ хъӕлӕба фӕсабыр ӕмӕ 
сӕм сӕ нымӕтхудты бынты ӕнӕууӕнк каст кодтой. Къареты 
бадӕг стыр тъуз дӕр сӕ йӕ цӕхӕр цӕстытӕй радыгай асхъауд-
та. Сӕрӕндӕр каст ӕм чи кодта, уымӕ фӕдзырдта: 

— Мальчик, подойди сюда! 
Ӕ в з ы г ъ д лӕппу цӕргӕсы бӕдулау йӕ разы сахъ лӕуд куы 

акодта, уӕд ӕй рӕвдаугӕ хъӕлӕсӕй бафарста: 
— Чей т ы мальчик? 
— Есиевых я , — нӕ ферхӕцыд хохаг лӕппу. 
— Кӕс-ма, кӕс, уырыссагау дзурынмӕ куыд хорз арӕхсы,— 

фӕхъӕлдзӕгдӕр номдзыд инӕлар ӕмӕ т а йӕ лӕгъз хъӕлӕсӕй 
бафарста :— С к а ж и , орленок, а кто в вашем ауле первым по­
четного г о с т я встречает? 

— Собаки,— фӕцырд и Есиаты фыдуаг, йӕ сӕрыл бӕрзонддӕр 
схӕцгӕ. 

— А й , да, мальчик, ай да орленок,— ныккӕл-кӕл кодтой 
барджытӕ. 

Ермолов дӕр худӕгӕй тулдз бӕласау банкъуысыд, ӕмӕ ди-
дитӕй аив фӕлыст къареты хъыс -хъыс райхъуыст. И ӕ дзыппӕй 
сызгъӕрин фондз сомы систа ӕмӕ сӕ лӕппумӕ раппӕрста: 

— Это тебе за острый язык. 
Фӕлӕ сӕм лӕппу зулмӕ дӕр куынӕ акаст, уӕд ӕм лӕгъзтӕ-

гӕнӕгау дзуры: 
— Мальчик, подними деньги! 

— Хочешь, чтобы меня родители побили?— йӕхи атигъ код­
т а лӕппу. 

— Как , за что?! — бадис кодта инӕлар. 
— С к а ж у т , что я их украл.. . 
— Т а к это же их тебе почетный гость д а л , — бахудти та 

инӕлар. 
Лӕппуйӕн цыма йӕ разы ӕхца нӕ, фӕлӕ калмы сӕр уыд, 

уыйау ӕм, зулаивӕй кӕсгӕйӕ, загъта: 
— Нет , они не поверят... 
— Почему не поверят?— бадис т а кодта Ермол. 
— С к а ж у т , что почетный гость так мало бы не д а л , — йӕ 

нымӕтхудыл уӕлдӕр схӕцгӕйӕ, ныкъкъӕрцц кӕны ларсаг. 
— А й - д а , мальчике, ай-да, горный орел,— тыппырхӕлдтӕ 

кодтой худӕгӕй инӕлар ӕмӕ йӕ хъахъхъӕнӕг салдӕттӕ. 
Е р м о л ы зӕрдӕйы удыгагайау н ы х х ы з т цыргъӕвзаг, хӕдзонд 

хохаг лӕппу. Й ӕ фарсмӕ йӕ къареты ӕрбабадын кодта, ӕмӕ 
Е с и а т ы кӕрт ӕнӕхуынд уазджытӕй байдзаг. 

Искӕмӕн кад, ӕгъдау скӕнынӕй сырх бӕрзӕй чи ӕвӕрдта, 
уыцы ирон хъӕу сӕ буц у а з д ж ы т ы фырдиссагӕй цармӕ куын-
нӕ скӕсын кодтаиккой. 

Бӕрӕчет фынджы сӕргъы, хъӕуы хистӕры рахизфарс, буц 
бынаты, ӕрбадын кодтой уазджыты хистӕр Ермолы. Урссӕр, 
урсбоцъо Дада слӕууыд. Рахиз къухы бӕгӕныйы нуазӕн, галиуы 
— ӕртӕдзыхон ӕхсырфӕмбӕлтты физонӕгимӕ, афтӕмӕй ку-
вынмӕ куы фӕкъӕртт, уӕд уазджытӕ, цыма аргъуаны Чырыс-
тийы раз лӕууынц, уыйау бандзыг сты. Кӕд кувӕджы ныхӕстӕй 
ницы ӕмбӕрстой, уӕддӕр цавӕрдӕр ӕхсызгондзинад сӕ зӕрдӕтӕм 
ӕнхъӕвзта ӕмӕ омменгӕнджыты ӕнувыдӕй фӕзмыдтой. 

Инӕлары цӕхӕр цӕстытӕ фынгыл рауай-бауай кодтой. Кӕцы 
тӕбӕгъмӕ ӕвнӕлдтаид, уый-иу нал зыдта , фӕлӕ бӕгӕныйӕ 
куы сахуыста , уӕд , йӕ былтӕ сдӕргӕ, бафарста: 

— Уӕ хорзӕхӕй, ай цавӕр диссаджы нуазинаг у, кӕм ӕй 
уӕй кӕнынц? 

Хиконд ирон бӕгӕны у, зӕгъгӕ, йын куы бамбарын кодтой, 
уӕд т а дзы иу нуазӕн фӕдӕле кодта ӕмӕ афтӕ зӕгъы: 

— Бирӕ бӕстӕты фӕхаттӕн куыннӕ дзы федтаин алы хӕрд, алы 
нозт дӕр фӕлӕ дзы уӕ бӕгӕны, фыдджын ӕмӕ турӕйӕн ӕмбал нӕй 

Ф ы н д ж ы хистӕр, ӕнусон Дада ӕгъдаумӕ гӕсгӕ Ермолӕн 
гаджидауы бар куы радта, уӕд уый сыстад ӕмӕ фысымтӕм 
зӕрдиагӕй бахатыд: 

— Д и с с а д ж ы буц нӕ кӕнут, ӕмӕ уӕ Х у ы ц а у барӕвдауӕд. 
Уӕ цӕхх, уӕ кӕрдзынӕй у ы н аддясынӕн сахуыстон , фӕлӕ мӕм 
иу курдиат ис, ӕмӕ мын цалынмӕ уымӕн дзуапп радтат, уӕдмӕ 
гаджидау дӕр ӕмӕ комдзаг дӕр нал скӕндзынӕн. 

— Уазӕг цы зӕгъа ӕмӕ фысым цы нӕ бакӕндзӕн, зӕгъ, мӕ 
хур , дӕ курдиат ӕмӕ дӕ дзых — дӕ тӕрхон,— йӕ урс зачъетӕ 
асхъаугӕ фӕзӕгъы Дада. 

— Уӕдӕ кӕд афтӕ у, уӕд мӕ ацы хӕдзармӕ чи 'рбахуыдта , 
уыцы сахъ гуырды мӕ размӕ ракӕ!— йӕ цӕстӕнгас хӕдзары 
къуымтыл ахаста инӕлар. 

Фысымтӕ фыццаг фенхъӕлдтой, сӕ буц уазӕджы зӕрдӕмӕ 
бӕгӕны фӕцыд ӕмӕ дзы йемӕ фӕндаггаг бацагурдзӕн, фӕлӕ 
Х ъ а с б о л а т ы куы бацагуырдта, уӕд ын инӕлар арфӕ кӕны, 
зӕгъгӕ, йӕ размӕ ӕрбахуыдтой. Ермол йӕ галиу къух лӕппуйы 
уӕхскыл ӕрӕвӕрдта, фӕзӕгъы: 

— Н ӕ уӕздан фысымтӕ, мӕ разы ис суинаг цӕргӕс. Сахъ 
цӕргӕсӕн та йӕ тыхджын базыртӕ айтындзынмӕ хӕхтӕ къуын-
дӕг сты. Гъе, ӕмӕ уӕ Хуыцауӕй курӕгау курын, ацы лӕппуйы 
мемӕ рауадзут. А м ӕнахуырӕй куы баззайа, уӕд йӕ диссаджы 
ӕрдзон курдиаты цӕхӕр фӕнычы бын бамынӕг уыдзӕн. 

Ф ы с ы м т ы л цыма инӕлары курдиат уӕззау къӕй бафӕлдӕх-
та , уыйау фесты . Сӕ фынгӕвӕрд дӕр сӕ ферох ӕмӕ раныхас-
баныхас, радзур-бадзурыл фесты . Сӕ у ы н а ф ф ӕ й ы къуыбылой 
ӕрӕгмӕ куы хӕлди, уӕд сын ӕй Дада фӕцагайдта: 

— У е ' ф с а р м бахордтат, ӕви уазӕг лӕугӕ кӕй кӕны, уый 
уӕ ферох? Кӕнӕ — «нӕ», кӕнӕ — «о» зӕгъут ӕмӕ нӕ хъуыд-
даг дарддӕр кӕнӕм. 

— Омӕ, Дада, хистӕрӕн йӕ фындз амӕрз ӕмӕ йӕ зондӕй бафӕрс, 
зӕгъгӕ, куы фӕзӕгъынц. Дӕ хорзӕхӕй, дӕ куырыхон зонд нын ма 
бавгъау кӕн,— бахатыд ӕм лӕппуйы фыд Аслӕмырзӕ. 

Дада йӕ бӕзджын боцъо дауӕгау акодта, ӕмӕ йӕ хъӕлӕс 
Мӕздӕджы аргъуаны зӕлангау райхъуысыд: 

— Амонд нын нӕ дуар ӕрбахоста, амонд, мӕ хуртӕ! К ӕ д ме 
'дылы зондмӕ хъусут , уӕд ын дуар байтындзут. У а д з , ӕмӕ 
махӕй дӕр исчи адӕмы хъӕр бамбара. 

У ы ц ы дудясы ма хистӕры ныхас Х у ы ц а у ы ӕмдых уыд. Да -
дайы ныхасыл дыууӕ ничиуал загъта , ӕмӕ Есиатӕ сӕ кӕстӕры 
дард балцмӕ цӕттӕ кӕнын байдыдтой. 

Ермолӕн фысымтӕ разыйы дзуапп куы радтой, уӕд йӕ цӕсго-
мыл хуры тынтӕ ахъазыдысты. Хистӕртӕн зӕрдӕбын арфӕтӕ 

фӕкодта, ӕмӕ, уӕдӕй нырмӕ йӕ комыдӕттӕ кӕмӕ уадысты, уыцы 
бӕгӕныйы хъалац лӕугӕйӕ йӕ тӕккӕ бынтӕй ныссӕрфта. 

Дыккаг бон, сихортӕм ӕввахс, Уӕллаг Ларсы уазджытӕ фӕнда-
расты къахыл куы слӕууыдысты, уӕд Ермоловӕн Есиатӕ балӕвар 
кодтой урс цухъхъа, уӕйлаг нымӕт, басылыхъ, ӕвзист хъама ӕвзист 
ронимӕ ӕмӕ сӕ фӕндагсар Уастырджийыл бафӕдзӕхстой. 

Къареты мыр-мырӕгтӕ т а базмӕлыдысты, ӕмӕ цӕфхадджын 
бӕхты къӕхты къӕрцц-къӕрцц къӕдзӕхтӕ сфӕзмыдтой. 

— Х у ы ц а у дӕ инӕлар скӕнӕд!— Х ъ а с б о л а т ы , йӕ х у д ы 
зӕронд тилгӕ, фӕдзӕхста Дада. 

Е с и а т ы хъысмӕт нӕ фӕсайдта, Дадайы куывд сӕ кӕстӕрыл 
ӕрцыд, ӕмӕ йын йӕ фӕтӕн уӕхсчытыл амонд инӕлары сызгъӕ-
рин пъагӕттӕ ныссагъта. Ӕ з дӕр абон Ирыстоны кӕстӕртӕн 
амӕндтӕ курӕг дӕн, ӕмӕ мӕ куывд хуыцӕутты Х у ы ц а у ы л куыд 
сӕмбӕла, уыцы хорзӕх нӕ уӕд. 

« Х ӕ р ӕ ф ы р т ы бӕсты мӕм ф ӕ л т а у авд бирӕгъы ӕрба-
бырсӕнт»,— зӕгъы рагон ӕмбисонд. У ы й хуымӕтӕджы загъд 
нӕу. И ӕ заманы хӕрӕфырт афтӕ кадджын уыди, ӕмӕ йӕ мад-
ӕрвадӕлты ӕд бинонтӕ куы раккой кодтаид, уӕддӕр ын макӕ 
зӕгъын никӕй бон уыд. Ӕ в з о н г хӕрӕфыртӕн мадӕрвадӕлтӕ 
лӕвар кодтой байраг, ус гур лӕппуйӕн т а йӕ фӕлыст ӕмӕ ӕд 
саргъ, ӕд идон бӕх. 

Фӕлӕ цард, тӕргай донау, чердӕм фессӕнддзӕн, уый бӕрӕг 
нӕу. Лӕг к у ы фӕцыбыркъух вӕййы, уӕд х а т г а й ф ы д ӕ л т ы 
ӕгъдау йӕ къахы бын дӕр амбӕхсы. 

Н ӕ х и Миска йӕ амонд агурынхъом куы фӕци, уӕд уымӕн 
т а йӕ мадӕрвадӕлтӕ урсбырынкъ рӕсугъд къӕлӕу балӕвар 
кодтой, ома, дам, ӕппыннӕйы бӕсты чызг хуыздӕр. 

У ӕ д ма ӕз саби уыдтӕн. У ы ц ы д у д ж ы мӕ кары лӕппутӕн 
бӕхыл, кӕнӕ хӕрӕгыл абадын удыбӕстӕ уыди. Мискайы фӕдыл-
иу бабызы цъиутау н ы х х а л стӕм. И ӕ къӕлӕуыл-иу кӕй авӕрд-
та , уымӕ-иу фырхӕлӕгӕй нӕ цӕсты фиутӕ тадысты. 

Лӕппу ӕрӕгмӕ лӕг кӕны, фӕлӕ Цӕгӕраты хӕрӕфырты лӕвар 
уайтагъддӕр бӕхы йас хӕрӕгӕй агӕпп ласта. Ӕ р м а х у ы р хай-
уан йӕ хицауы ӕвзаг афтӕ хорз ӕмбӕрста, ӕмӕ-иу ӕм Коки, 
зӕгъгӕ, йӕ номӕй куы фӕхъӕр кодта, уӕд-иу тъӕбӕрттӕй йӕ 



уӕлхъус алӕууыд. Ӕ р х у ы с с ӕмӕ фестмӕ дӕр зивӕг нӕ кодта. 
Ӕ г а с цу, Коки , зӕгъгӕ-иу ӕм Миска йӕ къух куы бадардта, 

уӕд-иу ӕм уый дӕр йӕ рахиз раззаг къах авӕрдта. Н о д ж ы ма 
К о к и сӕкӕры къӕрттытӕ мыртт -мыртт кӕнын бирӕ уарзта , 
ӕмӕ йын мах дӕр нӕ хӕдзӕрттӕй сусӕгӕй-ӕргомӕй ӕнтой 
кодтам. Цинӕй йыл нӕхи хастам, фӕлӕ хӕсты размӕ Дзаг -
койы бинонтӕ Х о д ы хъӕуӕй Хъарманмӕ куы алыгъдысты, уӕд 
хъуахъдзыхӕй баззадыстӕм. 

Уӕдӕй нырмӕ Даргъ-Къохы хид бирӕ дон афӕрсыгъта. Зӕхх 
йӕ х у ы з дӕс ӕмӕ дыууиссӕдз х а т т ы раивта. Уӕрӕсе фашис-
тон Германы йе уӕнтыл сӕвӕрдта, лӕджы фӕд Мӕйыл фӕзынд, 
атом ӕмӕ лазерыл дӕр дзылӕрттӕ бафтыдтам, фӕлӕ нӕм уыдон 
дӕр уадиссаг нал кӕсынц. 

А ц ы базырджын дуджы дыууӕ зонгӕ лӕджы дзӕвгар рӕстӕг 
кӕрӕдзиуыл куы нӕ амбӕлынц, уӕд сӕм бирӕ дзуринӕгтӕ 
вӕййы. Фӕлӕ диссаг, нӕ дӕле цы фӕлтӕр ис, уыдон хистӕр-
тау, хӕстӕг, хиуонтыл цин кӕнын кӕй нӕ зонынц, уый мӕ ӕнӕ 
кардӕй ӕргӕвды. Фӕлӕ дӕ, мӕ буц кӕстӕр, уайдзӕфты бын 
нӕ кӕнын. Фӕлтау мӕм иу чысыл х ъ у с ы н бафӕраз, ӕмӕ дын 
мӕ таурӕгъ дарддӕр нывӕндон. 

Ныры дуджы дыууӕ ӕфсымӕры дӕр кӕд зианы амбӕлынц, ӕндӕр 
кӕрӕдзийы арӕх нал уынынц. Афтӕмӕй хӕстӕджыты 'хсӕн ӕгъа-
тыр рӕстӕг йӕ бӕзджын цурк арфӕй-арфдӕр къуырыныл архайы, 
фӕлӕ фӕстӕмӕ кӕцӕй фесхъиуы, нырма ахӕм рӕттӕ дзӕвгар ис. 

Ӕ р ӕ д ж ы та фембӕлдтӕн Мискайыл ӕмӕ ныл, хъарм хъӕбы-
сты фӕстӕ, ныхас ацайдагъ. Ӕрымысыдыстӕм не 'рыгон бонтӕ. 
Н ӕ Дарваз, нӕ Цыхцыр ӕмӕ нӕ Къохца , нӕ Гомвар. Ӕ р ы м ы -
сыдыстӕм, Х о д ы хъӕубӕстӕй йе 'цӕг дунемӕ чи ацыд, уыцы 
хистӕрты, кӕстӕрты ӕмӕ сын рухсаг загътам. Ч ы с ы л ахъусы 
фӕстӕ ӕз Мискайы афарстон : 

— Дӕ хорзӕхӕй, Миска , бафӕрсын аипп ма уӕд, фӕлӕ дын 
К о к и т а цы фӕци? 

Me 'рвад мидбылты бахудӕгау кодта, стӕй арф ныуулӕфыд 
ӕмӕ мын йӕ ныхас анывӕзта: 

— Хӕсты фӕстӕ ма ӕз ӕртӕ-цыппар мӕйы бӕрц Берлины 
ӕфсӕддон комендатурӕтӕй иуы службӕ кодтон Уыдис сабыр фӕззы-
гон бон. Ӕвдӕлон уыдтӕн ӕмӕ мӕм ме 'мбӕлттӕ, горӕт фенӕм, 

бахатыдысты. Куыннӕ сразы уыдаин ӕз дӕр ӕмӕ фондз 
афицерӕй нӕ бӕрӕгбоны дарӕсы Берлины уынгты абалц кодтам 

Горӕт уыдис дӕрӕн. Х ӕ с т ы рыг ӕмӕ топпыхосы сау фӕздӕг 



РАДЗЫРДТӔ ӔМӔ ТАУРӔГЪТӔ 

нӕма ӕрбадтысты, сыгъды т ӕ ф ма фындзыхуынчъытӕ агайд-
та , фӕлӕ горӕты уынгтӕ адӕмӕй цӕрӕгхуыз фесты. 

Бирӕ разил-базилы фӕстӕ нӕ фӕндаг рейхстаджырдӕм 
фӕзылдтам, ӕмӕ дын мӕнӕ иу уӕрӕх уынг адӕмӕй йе 'дзаг. 
Раст цыма маймули ӕрцахстой, уыйау кӕрӕдзийы сӕрты кӕсгӕ, 
цӕуылдӕр цин кодтой. M a x дӕр бацымыдис стӕм ӕмӕ сӕм 
нӕхи хӕстӕг баластам. Кӕсӕм, ӕмӕ дын йӕ фӕрстӕ ӕххор-
магӕй кӕмӕн батӕбӕкк сты , ахӕм урсбырынкъ хӕрӕдясы дыу-
уӕ немыцаг ӕвзонг лӕппуйы йӕ дзыларӕй аиваз-аиваз кӕнынц. 
Х а й у а н ы цыма былӕй ӕппарынц, уыйау йӕ лыстӕг къӕхтӕ 
ныббыцӕу кодта ӕмӕ нал размӕ цыд, нал — фӕстӕмӕ. 

— Ӕвӕдза , ныронг хӕрӕг чи нӕма федта, уыцы адӕмӕй цы 
бадомӕн ис, — хъазыди ме 'мбал, хистӕр лейтенант Саркисянц. 

— Х у ы ц а у ы с т ӕ н , уӕртӕ нӕ хӕрӕг Коки !— мӕ цӕстытӕ 
асӕрфгӕйӕ ныддис кодтон ӕз. 

— О, Кавказӕй дӕм Уӕлахизы арфӕтӕ кӕнынмӕ рахӕццӕ, 
— бахудти капитан Кушнир. 

— Кӕд фынтӕ нӕ уынын, уӕд уын ард хӕрын, уый нӕ хӕрӕг 
у, — ӕмӕ йӕм Коки , Коки , зӕгъгӕ, ныхъхъӕр кодтон. Хӕрӕг 
йӕ сӕрыл схӕцыд, йӕ даргъ хъустӕ схъил кодта ӕмӕ йӕ 
хъоппӕг цӕстытӕ махырдӕм ныццавта. 

Мӕ дызӕрдыгдзинад бынтондӕр ӕрбайсӕфт ӕмӕ, цыма Ходы 
къуылдымыл лӕууыдтӕн, уыйау ныццӕлхъ ластон: 

— Мӕнӕ дӕн, мӕнӕ, Коки ! 
Хӕрӕг дӕр цинӕй базмӕлыд, йӕ бындзсурӕн фӕхъил кодта 

ӕмӕ « х ъ о - х ъ и » , « х ъ о - х ъ и » , зӕгъгӕ, хъӕлӕсы дзагӕй уасгӕ 
махырдӕм ранкъуысыд. 

Ӕ н а х у ы р г у д о ч ы хъӕрӕй берлинӕгтӕ ф ӕ д у р г о м с т ы , 
хӕрӕджы дзыларыл хӕцӕг дыууӕ лӕппуйы т а цыма уад а ф у 
кодта, уыйау фӕтары сты, ӕмӕ Берлины стыр у ы н д ж ы астӕу 
Кокийӕн ныхъхъӕбыс кодтон. 

Хӕрӕджы цин дӕндагӕй, фӕзӕгъынц, фӕлӕ Фыдыбӕстӕйы 
С т ы р хӕсты дымгӕ Кавказӕй Берлинмӕ кӕй с у ы т т ы р кодта, 
уый уыдӕттыл нал уыдис. К о к и мӕм ӕрбасмыстытӕ кодта, йӕ 
дӕрзӕг былтӕ мын мӕ армы тъӕпӕнтыл адаудта. Ч и дӕн, у у ы л 
куы баууӕндыд, уӕд дзӕгъӕл сывӕллонау йӕ сӕр мӕ риумӕ 
ӕрбакъул кодта, ӕмӕ мартъийы тӕдзынджытау йӕ цӕстыты 
дон фемӕхст. Ф о с ы афтӕ кӕугӕ фыццаг х а т т федтон , куы-иу 
схӕкъуырцц ласта , уӕд мӕнӕн дӕр мӕ зӕрдӕ сдзеудзӕлӕй 
ӕмӕ мӕ рустӕ бауымӕл сты. Ӕвӕццӕгӕн, йӕ цӕстытыл ауадыс-

т ы Х о д ы ӕнӕбындз къуылдымтӕ, сӕр-сӕргӕнаг ирд суадӕттӕ. 
И ӕ д з а д ж д ж ы н хизӕнтӕ Авдӕнауы, Сӕгъдуцӕн, Х ъ у ы н а д ж ы -
ны, Фӕрдӕджы, Хурмӕсыджы, Гӕдыты комы... 

Чи зоны, ӕрымысыд Хъарманы сойдзаст атагъатӕ, Урсдоны был 
мыдамӕст сындзгӕрдӕджы къутӕртӕ, Ирыстоны ӕлутон уӕлдӕф. 
Ӕ з ын, йӕ дӕллагхъуыртӕ даугӕ, ӕрхӕндӕгӕй дзырдтон 

— Е х х , Коки , Коки , цы хъал уыдтӕ ӕмӕ ныр цӕй ӕгуыдзӕгмӕ 
ӕрхаудтӕ! Дӕ тыхдясын бӕрзӕй мысты къӕдзилау куы ныл-
лыстӕг. Дӕ уаргъхӕссӕн рагъ дурсӕттӕн фӕрӕты комау куы 
фехӕлд. Дӕ синты стдясытӕ Тадзинкъӕдзӕхы тигъау куы ныхъ-
хъилтӕ сты. Цымӕ дӕ Кавказӕй Берлинмӕ цы фыдбылызтӕ 
рахастой? Ӕ в и дӕ немыцаг фашисттӕ уацары ратӕлӕт код­
той? Гъе, кӕд авд х о х ы , авд ӕфцӕдлсы сӕрты мӕн агурӕг 
радзӕгъӕл дӕ, уӕд бынтон дзӕгъӕлы, аргӕ мӕ бӕргӕ скод-
тай, фӕлӕ дын кӕйдӕр дард горӕты мӕ бон ницы у, ӕмӕ мын 
н ы х х а т ы р кӕн. Ӕ ф с ӕ д д о н ӕгъдау фидар у, ӕмӕ мӕ дӕумӕ 
нал ӕвдӕлы. Хорзӕй уал баззай. 

Зын уыди фӕхицӕны сахат. Ӕцӕгӕлон адӕм дӕр нырхуым 
сты, ӕмӕ К о к и мӕ фӕдыл джихӕй кӕсгӕ куы баззад, уӕд дзы 
кӕйдӕрты сым-сым райхъуыст. 

У ы ц ы азы кӕрон ӕз дӕр сӕмбӕлдтӕн нӕ фыдӕлты уӕзӕ-
гыл. Мӕ кой Хъарманмӕ мӕ разӕй фӕцис, ӕмӕ сыхбӕстӕ нӕ 
хӕдзармӕ ӕмбырдтӕ кодтой. Цинтӕ, хъӕбыстӕ куы фесты , 
уӕд дын мӕ зӕронд ф ы д Дзагкойы куы афӕрсин: 

— Баба, нӕ хӕрӕг т а цы фӕци? 
Зӕронд лӕгыл цыма цӕхӕры кӕфой бакалди, уыйау фес-

хъиудта , йе 'нцъылдтӕ цӕсгом мӕстӕй ахъулӕттӕ ӕмӕ мын 
бауайдзӕф кодта: 

— Ӕ н х ъ ӕ л д ӕ н , лӕппу , дӕ сӕрызонд фӕцыд. А д ӕ м ы 
лӕгдӕртӕ хӕсты быдыры баззадысты, ай т а ма мӕ йӕ хӕрӕгӕй 
фӕрсы... Майрӕм йӕ къонайы, немыц куы лыгъдысты, уӕд ӕй 
сӕ машинӕйы басхуыстой ӕмӕ, цы фӕци, мӕгъа. 

Ӕ з бабайы раз ныфсӕрмы дӕн, ӕмӕ К о к и й ы кой уӕдӕй 
фӕстӕмӕ мӕ дзыхӕй никуыуал схауди. 



Ласӕг куд ӕрбадуй, 
Уотӕ нимминкъий уӕн зумӕги, 
Нимпулӕн, 
Уазал даргъ ӕхсӕвти бустӕги... 
Мӕтъӕл зӕрди ӕскъӕтмӕ 
Батӕрӕн нӕ уалдзигон гъудитӕ, 
Нӕ сӕрдигон сагъӕстӕ, 
Нӕ фӕззигон фӕндитӕ 
Ӕма сӕ ӕрӕхгӕнӕн уоми. 
Фӕрдгутау сӕ лӕмбунӕг нимайӕн, 
Нӕхе дӕр, уони дӕр нӕ сайӕн, 
Ӕрмӕстдӕр сӕ 'ртасӕн циггидортау. 
Ӕрцъинк гӕнгӕй си арт ка дӕтта, 
Уони ӕривӕрӕн еуварси,— 
Багъӕудзӕнцӕ уалдзӕги, 
Царди фӕннӕуӕги. 
Иннети ( хатиргӕнӕг — Хуцау!), 
Гъома фулдӕрети, мети рагъмӕ 
Нинтъохӕн, 
Феронх уӕн... 
Арфдӕр дон ка фӕууй, 
Е дӕр ниттӕнӕг уй зумӕги, 
Исзиннунцӕ ӕ дортӕ -
Ӕ хъортӕ, 
Фестуй кӕдзосдӕр ӕ кунӕги, 
Нийирд уй, ниррӕсог уй, 
Ниууадзуй кӕмидӕр ӕ цъумуртӕ, 
Цубур дзурдӕй, ӕхе багъуд кӕнуй уалдзӕгмӕ... 



Уотӕ ма куй раййевуй ӕ гъун, 
Хелагӕ — ӕ цъарӕ, 
Бӕласӕ — ӕ сифӕ, 
Лӕг ба — ӕ дарӕстӕ, 
Мӕргътӕ — цӕрӕнбӕстӕ... 
Ма уа е гъӕуама дессаг, 
Цард уотӕ конд ӕй, 
Ӕрдзӕ уотӕ домуй, 
Хъӕбӕрдӕр адӕймагӕй: 
Алли бон ку 'хснӕн нӕ цӕсгӕмттӕ, нӕ къохтӕ, 
Уӕд анз еунӕг хатт ба куд не 'хсӕн 
Гъӕуама нӕ уодтӕ?.. 
1998 анз, 7 мартъи 

* * * 
Мера человеческих страданий 

Превосходит меру сил людских... 
Теодор Крамер 

Мӕнӕй ӕндӕр ка уидӕ, 
Медӕхсӕвӕ ейӕ фӕлледзидӕ 
Гандзамӕ, 
Тӕккӕ ӕдзӕрӕгдӕр дуйнемӕ, 
Ӕгӕстӕмӕ нӕ фӕккӕсгӕй фӕстӕмӕ, 
Тӕфхӕлӕфӕй, 
Куд арс фӕрӕтдзӕфӕй, 
Хелагӕ бетъинай хецӕн тӕфӕй... 
Фӕлледзидӕ хеонтӕй,— 
Бийнонтӕ ӕма ӕ синхонтӕй, 
Ӕ лимӕнтӕ ӕма фудӕзнӕгтӕй, 
Ӕ кустӕй, 
Куд хъӕмай рӕхустӕй, 
Ӕ уой бӕрцӕ гъуддӕгтӕй, 
Ӕ хъурдохӕн ӕма ӕ фур тухстӕй... 
Фӕлледзидӕ адӕмӕй, 
Сӕ берӕ ӕма сӕ хӕлхъоййӕй, 
Сӕ хӕдзӕрттӕ ӕма сӕ хабӕрттӕй, 



Сӕ мӕститӕ ӕма сӕ кӕститӕй, 
Куд гал ӕфсоййӕй, 
Уотид сӕ коййӕй... 
Мӕнӕй ӕндӕр ка уидӕ, 
Медӕхсӕвӕ ейӕ фӕлледзидӕ 
Гандзамӕ, 
Тӕккӕ ӕдзӕрӕгдӕр дуйнемӕ, 
Цӕмӕй ма уинон, 
Зин кӕсӕн кӕмӕ 'ссӕй, 
Зин бухсӕн ци гъуддӕгтӕ иссӕнцӕ, 
Гъе уони, 
Куд мӕ дууӕ фӕсони; 
Е ба ма зонон, 
Куд кӕуй рӕстдзийнадӕ, 
Куд сабий ӕнӕ мадӕй, 
Седзӕр — бӕгъӕмвадӕй... 
Ма хуӕрон мӕ къӕнкъунтӕ е ба, 
Ма тонон цонги фидтӕ, 
Ма фӕццӕуон мӕстӕй мӕ ес зундӕй, 
Ма кӕнон хъӕлӕба, 
Нӕ цард ке 'сфӕлхӕттӕй, 
Нӕ раст лӕг ке фӕннӕттӕй, уобӕл... 
Берӕ уингӕй зин ӕй ӕнӕдзорун,— 
Адӕймаги гъӕуй дойнаг дор ун, 
Куд кӕнон, 
Ци кӕнон, 
Атемӕй куд цӕрон?— 
Фӕлледзон... 
Ку нӕбал ӕй мӕ бон, 
Ци фӕууон?.. 
1988 анз, 27 ноябрь ФӔЗЗИГОН ЭЛЕГИ 

Цъифӕ, дзӕгъӕл куййау, 
Байзадӕй гъӕунгӕ ӕндеги. 
Бакӕнӕг ӕй нӕййес, 
Е 'мбал — ӕрмӕст думгӕ, 

Кӕрӕдземӕн дзорунцӕ сӕ гегӕ, 
Сӕ нез, 
Изӕр сӕбӕл ходуй сау ӕфсӕртӕй, 
Ӕрбадтӕй хӕрӕмегъӕй сӕ сӕрти... 
Ревӕд, ӕнӕцӕрӕг астъонӕ, 
Ӕргӕллеу ӕй къадойӕй, 
Нур ӕрхаудзӕн кӕнуй, 
Уӕд ӕрхаудзӕн, 
Сау халӕнтти «стур къуар 
Ӕ сӕрмӕ «схӕлхъой ӕй, 
Ниууагъта сӕ федауцӕ,— 
Хӕлӕйфаг кӕд нӕ фӕууй сӕ хуар?!. 
Ниддаргъ ӕй тӕдзунӕг, зин игъосӕн зарау, 
Ӕ тъинк зӕрди сӕрӕй фесхъеуй 
Ӕма зӕрди сӕрбӕл фӕууй, 
Ӕй,ӕвӕдзи, уӕззау, издиау, 
Зӕрдӕ уомӕй неуй... 
Бакъупхӕ 'й и ӕргъау, 
Арв си бунмӕ хаун не 'ндеуй, 
Ӕндуртау никъкъӕдзӕ 'нцӕ 
Сӕ рӕгътӕ фонсӕн, 
Ӕргъӕй конд даргъ цулухъти — сӕ къӕхтӕ, 
Нардӕй, мӕллӕгӕй, 
Сӕ синӕр ӕнӕбари цӕгъдунцӕ' — 
Ӕгас бони гъудитӕ нӕуӕгӕй 
Ӕвзарунцӕ... 
Бунмӕдзуд сӕйгӕ лӕгтау 
Нимпулдӕнцӕ хӕдзӕрттӕ, 
Сӕ йастӕумӕ рандӕнцӕ сау зӕнхи, 
Синдзӕрху — сӕ дуӕрттӕ, 
Алке дӕр си — морг, 
Бацардӕй си фудӕнхӕ, — 
Уодӕгас ӕцӕг мӕрдтӕ, 
Ӕнивӕрдӕй лӕуунцӕ, 
Цӕрун ма ес сӕ зӕрди,— 
«Змӕлунцӕ... 
Нилливз ӕй и цӕлхнад бони сӕтӕй, 
Ӕстӕн ӕй и цӕуӕг, 
Гъома соргӕнӕг, 

Гъонцъирау радаргъ ӕй 
Ӕнӕ мӕтӕй, 
Къахи гъар имисуй ӕ мӕтъӕли, 
Ӕвӕццӕгӕн — дзӕгъӕли, 
Фӕсайдтонцӕ 'й ӕ фунтӕ,— 
Къуругъосӕй лӕуунцӕ рӕбунтӕ... 
Ивулунцӕ и дӕнттӕ, 
Сӕ лӕкъуни, 
Цума сӕ мӕстгуни, сӕ билтӕ хуӕрунцӕ, 
Цидӕр ес, 
Уой сӕ хӕццӕ ласунцӕ 
Нӕбалуни денгизмӕ: 
Бугъӕй, 
Къуӕцӕлӕй, 
Дарӕсӕй, 
Сагъӕсӕй, 
Ӕндӕрӕй... 
И бӕлӕстӕ, дондзӕстӕ бӕлӕстӕ, 
Уӕхӕн гъуддаг уингӕй, 
Сӕ тӕппӕзтӕ цӕгъдунцӕ, 
Исесунцӕ хилӕ арви хӕццӕ,— 
Рохс уа, талингӕй, 
Сӕ пихсил, ӕнӕ сифӕ къабӕзтӕй 
Ӕвзедунцӕ уомӕ итингӕй... 
Кӕсун мӕ къӕразӕй. 
Ӕма лӕдӕрун, 
Дуйнемӕ ке 'й 'ес цидӕр лазӕ, 
Цидӕр рес, цидӕр рун, 
Доминотӕй арӕзт хӕдзарау 
Ке 'й тӕссонд. 
Уотӕ мӕмӕ кӕсуй, 
Цума 'й бакъуӕрдзӕн мӕ нихӕй 
Ӕма никкӕлдзӕнӕй, 
Исессӕнӕй ӕ уод... 
Медбунати лӕуун, 
Не 'ндеун исхъип, ӕзмӕлун... 
1995 анз, 4 октябрь 

* * * 

...Люди обычно не любят таких, 
Кто хоть чуть не похож на них. 

Жорж Брассенс 

Неке й лӕдӕрттӕй, 
Нӕ цудӕй ӕ дзубанди зӕрдӕмӕ: 
Ӕхуӕдӕг, дан, ами, 
Ӕ гъудитӕ — Гандзай, 
Ами-цӕф, уоми-цӕф, 
Хӕрӕуӕрӕ... 
Етӕ — дзол, 
Е — цъӕх арв, 
Етӕ — хонх, 
Е ба — тох, 
Етӕ — хуар, 
Е ба — зар,— 
Сӕ дзурд нӕ бадтӕй кӕрӕдзебӕл, 
Сӕ еу тингун кодта иннемӕ... 
...Ӕ бон базудта, 
Нур къуар анзи нӕбал дзоруй 
Дзорӕгмӕ, 
Нӕбал кӕсуй, нӕбал 
Бакӕсӕгмӕ, 
Нихӕсмӕ хӕстӕг нӕбал цӕуй, 
Дзорӕг ӕмбал нур уой нӕбал гъӕуй,— 
Ӕхе хӕццӕ дзоруй, 
Ӕхе уодӕн кӕнуй ӕ хабӕрттӕ, 
Ӕ гъудитӕ ӕма ӕ сагъӕстӕ 
Иссӕнцӕ уомӕн ӕ дуйне, 
Ӕ еунӕг адгин бӕстӕ... 
Ӕхецӕн фӕхходуй, 
Фӕккӕнуй тӕходуй, 
Фӕккӕуй хебӕраги адӕмбӕл, 
Цӕстӕмӕ нӕ, фал зӕрдиуагӕй, 
Куд мадӕ сосӕггай 
Уӕззау сӕйгӕ сабийбӕл... 
Ӕхе хӕццӕ дзоргӕй, 



ЦАРД Б А ФӔЦЦӔУЙ... 41 

Ку 'рцӕйцӕуай сӕ рӕзти, — 
Гъӕла, дан, ӕй, гъӕла, 
Ракӕнунцӕ синхбӕстӕ... 
Нӕ зонунцӕ, ӕвӕдзи, 
Етӕ ци нцӕ ӕ цӕсти... 
1991 анз, 26 май 

* * * 

Кӕнгӕ ка й 
Ӕма кӕнгӕ ка нӕй, 
Мӕн еци гъуддӕгтӕ, 
Уотӕ нӕ 'й, атӕ, дан ӕй, 
Райвазӕ-байвазӕ кӕнунцӕ. 
Сӕ коййӕй ӕгудзӕг дӕн, 
Сорун сӕ, уӕддӕр ӕздӕхунцӕ, 
Гъарӕги-гъарунцӕ сӕхе, 
Фӕсмонӕй ӕвзедуй си алке дӕр... 
Ци фӕккӕнон мӕхе? — 
Нӕ сӕ гъӕуй ӕппун — еунӕг ке дӕн... 
Сӕ кӕцимӕ 'вналон, 
Сӕ сӕйрагдӕр кӕми 'й, 
Цӕмӕй фудевгедӕй еу бон 
Ӕд ӕрфгути ӕлхий 
Мӕ сӕр ма хуайон? 
Ке хӕццӕ си 'й ме 'скъухт, 
Ӕй кӕцими и кадӕ, 
Ка кӕндзӕй мӕ бунсугъд, 
Фӕууодзӕн, ке аразгӕй, ӕгадӕ?.. 
Астӕуханхӕ кӕми 'й, 
Ке нӕ хуӕруй гурусхӕ, 
Бон бацӕргӕй дуйнебӕл? 
Ӕви 'й мӕ хъурдохӕн имисгӕ, 
Уӕхӕн цау ес уомӕ ӕнккӕтебӕл? — 
Адӕймаг ӕ гъуддӕгтӕ нимад 
Нӕ фӕууодзӕй къуӕремӕ, 
Ка нӕ 'й еци хузи фӕллад?.. 
Фал уӕддӕр кӕми ес мӕ пайдайӕн 
Баредзӕ, 

Кӕми 'й мӕ бӕрзонддӕр тӕрхон, 
Кӕмӕй ледзун? 
Ӕз догъ ку рамболон еу бон, 
Еци берӕ гъуддӕгтӕ 
Фӕстаг хъаури къуртуй ку рауадзон, 
Уӕд ци 'ркӕлдзӕй цума мӕ голлӕгти? 
Ӕд туруса ку 'рцӕуон фиццаг, 
Уӕд ми ка зӕгъдзӕй «барӕуадзӕ 'й!» 
Уӕд цума нӕ разиндзӕн фӕстаг?.. 
Кӕнгӕ ка 'й 
Ӕма кӕнгӕ ка нӕ 'й, 
Мӕн еци гъуддӕгтӕ 
Райвазӕ-байвазӕ кӕнунцӕ... 
1983 анз, 3 декабрь, 
Ростов-на-Дону 
* * * 
Ме 'нтӕст,— 
Мӕ циййес нӕ хуӕцгӕй мӕ фарсбӕл, 
Нецӕййаг исӕрдӕгӕн цума 
Ӕ лӕхудзӕ дастбӕл. 
Мӕ архайдӕй фулдӕр — 
Мӕ фӕсмон, 
Нӕбал ӕй ӕ уорамун мӕ бон, 
Тӕдзунӕги ехау, ниддаргъ ӕй 
Зӕрди бунбӕл, 
Тӕссаг ӕй ӕрхаунмӕ,— 
Еунӕг уодӕн ӕгӕр устур уаргъ ӕй... 
Ци хъал ӕй, 
Еунӕг хатт ка фӕцӕй ӕхе уодӕй арази, 
Ӕхецӕй ка фӕббоз ӕй, ейӕ. 
Уӕхӕн нивӕ мӕнмӕ нӕ цӕуй, 
Еу хонх куд иннемӕ, 
Тоггинтӕ цума кӕрӕдземӕ, 
Цӕугӕдӕнттӕ фӕстӕмӕ... 
Ӕрбадтӕн мӕ бадӕни, 
Куд гал уӕрдун ласгӕй, карз хӕрди, 
Лӕкъӕрди, 
Хъуррой базурсастӕй ескӕми... 

Цард ба фӕццӕуй, 
Нӕ лӕууй,— 
Ефхӕссуйнаг нурма ке гъӕуй? 
Ку нӕ кӕун ӕз дӕр 
Ӕ фудбӕл,— 
Уӕд цӕбӕл?! 
Нӕбал гъӕуй мӕн дӕр 
Ӕ уйнадӕ, 
Гӕлст сабийи цума фудгин 
Мадӕ, 
Куд хӕрӕги ӕ уаргъ, 
Цигайнаги — хӕдзарӕ... 
Дон цӕуй, дортӕ ба изайунцӕ, 
Ка си 'й нивгундӕр,— 

Хуцау зонуй... 
1995 анз, 7декабрь 

4 3 

Роман 

ӕ зӕрдӕ рагацау цыдӕр бӕллӕх ӕнкъа-
ры ӕмӕ т ы х с ы йӕхимидӕг, цӕмӕйдӕр 
с т ъ ӕ л ф ы ӕмӕ мын мӕ риуы г у ы д ы р 
ӕддӕмӕ х о й ы . Ӕ в а с т с с у д з ы , с т ӕ й 
а у а з а л в ӕ й й ы . С т ы р м а с т м ӕ к у ы 
фенхъӕлмӕ кӕсы, уӕд с к а т а й вӕййы 
а ф т ӕ . К ӕ ц ы р д ы г ӕ й мӕм ӕрбацӕуы, 
цымӕ, ацы х а т т т а мӕ фыдбылыз? Кӕцы 
ран мӕ ныццӕвдзӕн? К у ы йӕ базонин, 
уӕд дзы мӕхи, бӕргӕ, бахъахъхъӕнин, 
фӕлӕ мӕм ӕдзухдӕр мӕлӕты 'мбӕхстӕй 
ӕрбахъуызы. Мӕ хо ӕмӕ ме 'фсымӕрыл 
мацы 'рцӕуӕд, ӕндӕр т а йӕ бабыхс-
д з ы н ӕ н . М ӕ х о ӕмӕ ме ' ф с ы м ӕ р . 
Ӕрмӕстдӕр уыдон с т ы ма сагъӕсы сӕр, 
ӕрмӕстдӕр уыдонӕн тӕригъӕд кӕнын 
зӕрдӕбынӕй. У ы м ӕ н ӕмӕ сӕ мӕхицӕй 
ф ы л д ӕ р у а р з ы н . Д у н - д у н е т ы л м ы н 
уыдонӕй адджындӕр ничи ис ӕмӕ сын 
мӕхицӕй тынгдӕр тӕрсын. Р а с т загъта 
д о х т ы р . Т у г ъ а н мӕлӕтӕй ф е р в ӕ з т и , 
фӕлӕ йӕ рахиз цонг сахъатӕй баззади. 
Ч ы с ы л фӕзылын и, фӕлӕ йӕ удӕн ни-
цыуал тас у. Уӕдӕ мӕ зӕрдӕ йӕхи къул-
т ы л цӕмӕ хойы? Фидиуӕгау мӕм фӕди-
сы х а б а р цӕмӕ скъӕфы? Зӕлинӕйыл 

;V ~к Vf 

Райдайӕн кӕс журналы ацы азы 4-ӕм чиныджы 



мацы 'рцӕуӕд. К ӕ м и, цымӕ? Ӕвӕццӕгӕн, т а нӕ дыкка г 
хӕдзармӕ йӕхи айста. Тугъанимӕ уым ӕрцардысты. Аминӕт, 
мӕгуыр, йӕ бинонты фаг дӕр нӕу, афтӕмӕй сӕ нӕ т ы х с ы . Йӕ 
мамӕлайы къӕбӕр семӕ дих кӕны, ӕмӕ куыддӕртӕй ирвӕ-
зынц. Мӕ ф ы д ы у с мын хӕринаг куынӕ радты, уӕд ма сыл ӕз 
дӕр бафтын. Н ӕ фыдыфсымӕры усӕн йӕ хӕрзтӕ цӕмӕй ба-
фиддзыстӕм, цымӕ? К у ы схъомыл уон, уӕд бирӕ 'хцатӕ кусын 
райдайдзынӕн ӕмӕ сын се 'рдӕг уымӕн дӕтдзынӕн. 

Уынгмӕ ахызтӕн ӕмӕ йын йӕ хӕдзармӕ мӕ ных сарӕзтон. 
Аминӕты цур куы вӕййын, уӕд ме уӕнгты цыдӕр н ы ф с ахъа-
ры, уый ӕдде ма мын исты зӕрдӕлхӕнӕн дӕр акӕны, ӕмӕ йӕм 
ӕдзухдӕр разӕнгардӕй фӕуайын. Фӕлӕ ныр уымӕ нӕ цӕуын. 
А ц ы х а т т мӕ уарзон хомӕ тындзын. Хъуамӕ йӕ мӕхи цӕстӕй 
фенон ӕмӕ 'рсабыр уон. 

Дысон-бонмӕ мит фӕлдзӕгъдӕн кодта, райсоӕй х у р ракас-
ти , ӕмӕ бӕстӕ дон фестади. Лыстӕг цыхцырджытӕ, ферттив-
ферттивгӕнгӕ, уырдыгмӕ згъорынц. Ӕ з гуыргъахъхъ фӕнда-
г ы л ӕнӕтад бынӕттӕ а г у р ы н , фӕлӕ д з ӕ г ъ ӕ л ы а р х а й ы н . 
Куыддӕр митыл мӕ къах ӕрӕвӕрын, афтӕ бынӕй хӕрог разы-
ны, ӕмӕ мӕ хӕцъил дзабыр цъыфы ныссӕдзы. Фӕндагӕй мӕ 
бон базыдтон ӕмӕ къуыппӕй-дзыхъхъӕй ницыуал ӕвзарын. 

Арвӕй зӕхмӕ мын ӕрмӕстдӕр иу н ы ф с и — Аминӕт, йӕ 
хӕдзар т а мын ӕнӕбасӕтгӕ фидар у ӕмӕ сӕм ӕнӕ хуылыдз 
рӕтты цӕуын комкоммӕ. Се 'над хъыррыстгӕнаг уӕззау ду-
армӕ схӕццӕ дӕн. К у ы йыл бахӕцын, уӕд мӕм афтӕ фӕкӕсы, 
цыма мын ӕнӕхъӕн с ы х ы цӕрджытӕ дӕр ме 'рбацыд базо-
нынц ӕмӕ мын, мӕхицӕй дӕр кӕй фембӕхсын, уыцы сусӕг 
хъуыдытӕ ацахсынц. А ц ы х а т т мӕ гуыбыныл нӕ хъуыды кӕнын 
ӕмӕ 'фсӕрмыйаг ницӕмӕй дӕн. Кӕд исты хъӕстӕ фӕуон, уӕд 
хорз, кӕд сӕм ницы разына, уӕддӕр, Аминӕты загъдау, табу 
Хуыцауӕн . Ӕ д з у х д ӕ р дуарӕн йе згӕхӕрд ӕфсӕйнаг зиллакмӕ 
бавналын. Галиуырдӕм ӕй ӕрзилын, мидӕгӕй йе 'хгӕнӕн ӕвзаг 
хӕрдмӕ ссӕуы ӕмӕ, хъыррыстытӕгӕнгӕ, байгом вӕййы, фӕлӕ 
мӕм йӕ астӕуккаг саст фӕйнӕгӕй нарӕг даргъ кӕрт ӕвзӕр нӕ 
фӕзыны, ныр т а дзы алы лыстӕг дзаума дӕр хорз уынын, 
ф ӕ л ӕ мӕ у ы ц ы д з а у м ӕ т т ӕ не ' н д а в ы н ц . К ӕ р т ы л ӕ у у ы 
сӕвджынтӕ саулагъз сылгоймаг, тыргъырдӕм йе ставд цӕнгтӕ 
ӕртхъирӕнгӕнӕгау тилы ӕмӕ мӕстӕлгъӕдӕй дзуры: 

— Мӕ мады ' х с ы р мын хӕрам фӕуӕд, ӕз мӕ фыртӕн дӕу 
курын куы бауадзон! Мӕ комы комдзӕгтӕй йӕ уымӕн схас-


